
Collwyd y dechrau



[
] ystori dosturus gysurus i siarad



A dyna’r gŵr gwaredd yn beredd [   ].

Traethydd
Mae gennyf hanesion yn gyson i’w gosod



O flaen y gwŷr araf a draethaf ar draethod



Am frenin Bohemia, gŵr doetha’ gair dethol,



A’i wraig oedd bur fwriad mewn toriad naturiol.

Holwr

Rwyf finne yn bur hysbys, ŵr hoenus, ar honno,



Ystori gariadus dosturus i’w ystyrio;



Bob yn ail rheswm mewn moddion o’r mwyna’


Ni a’i dwedwn hi yn sydyn diderfyn i’r dyrfa.
Mynegiad y chwarae bob yn ail bennill
Traethydd
Roedd gŵr o frenin yn dilyn ar daleth



Neu dyrnas Bohemia, diswga dwysogeth,



A’i henw Pandosto i riwlio â mawr alwad



Gyffredin a bonedd yn beredd eu bwriad.

Holwr

Priododd Belaria wir ara’ wawr iredd,


Merch brenin Persia oedd benna’ ymysg bonedd;



O hon fe gadd fachgen, winwydden wen addas,



Llawenydd mawr anfad (rwy’n dirnad) i’r dyrnas.

Traethydd
Daw’r brenin Eigistus, ŵr dawnus, hyd yno



I ymweled yn barchus neu gofus ag efo;



Gan faint oedd synhwyre neu ddonie’r wir ddynes


Âi’n fynych i gwmni’r fron heini frenhines.

Holwr

[




]



[
] gododd i’w erbyn;


[
]osto fod hwnnw mewn tristwch,


[
] beunydd oherwydd dihirwch.

Traethydd
[
]esion, ŵr gwiwlan, i’r gole



[
] iddo yn benna’ bum cant o bunne



[
] ddyfeisio ac addo’n ŵr gweddus



[
] drwy gystudd i’r brenin Eigistus.

Holwr

[
] a fynege ei gastie i Eigistus



[
] hyll edrych ar feddwl twyllodrus;



[
] weddus ŵr ciwrus i’w cario



[
] dyrnas pan dystiodd rhag ofon Pandosto.

Traethydd
[
] brenin a ddigiodd, fe amhwyllodd gymhelled,


[
] briod mewn carchar, bu galar ei gweled;


[
] thrafel yn isel ryw nosweth



[
] mewn perig, fun unig, fwyn eneth.

Holwr

Pandosto yn wyllysgar a ordrad ei llosgi



[
] efo’i geneth am wneuthur drygioni;



[
] daeth ei gynghorwr heb gynnwr’ na gwenieth



[
] bob yn ronyn a fegiodd yr eneth.

Traethydd
[
] aeth ar gwch bychan, ŵr anian [   ] eneth,


[
] aur melyn i’w dilyn rhoed eilweth,



[
] goch newydd dda ei deunydd amdani



[
] ar gyhoedd un llun efo gini.

Holwr

Aeth hon efo llester a’i [   ]



I ffwrdd yn bur amlwg, oer olwg [   ];


Belaria mewn trallod, fun hynod [    ]



Trwy foddion gwyllysgar a gyrched i garchar.

Traethydd
Ac yno Belaria wir ara’ wawr euraid


Âi o flaen ei gŵr gore ar ei glinie [   ]



Gan ddeisu arno ddanfon dau o’i weision [   ]


I demel Apolo heb ruso’n o brysur.

Holwr

Nhw glywson’ waedd uchel yn y demel [   ]


Yn erbyn y brenin oedd ruddin da raddol,



A hefyd rhyw bapur drwy gysur [   ]



I beri’n ddigelu iddo garu ei wraig [   ].

Traethydd
A’r brenin pan wele fe goelie yn ei galon



Iddo wneud camwedd, ŵr gwaredd, ar [   ];



O flaen ei wraig dawel yn isel fwyn [   ]



Mewn moddion tra phurdeg gofynnodd [   ].

Holwr

Ac yna yn ddigynnen nhw lunien lawenydd



Gan addo troi’n sydyn i galyn ei gilydd,



Ac yno daw newydd o gerydd go arw:


Eu bachgen ifiengedd o’i fawredd oedd farw.

Traethydd
A’r wreigdda fwyn agwedd oedd hwyredd [   ]



Bu farw mewn dychryn yn sydyn [   ],



A’r brenin yn ebrwydd o’r newydd [   ]



Dychwelodd i’w siambar [   ].

Holwr

[
]fodd a rannodd â’r eneth



[
]wn caethle ar donne boed unweth;


[
]wyllys a medrus ei ymadrodd



[
] trafferthus, ŵr cofus, a’i cafodd.

Traethydd
[
] aur melyn i’w dilyn yn daleth



[
] garedig fun unig fwyn eneth



[
] hi mewn oedran naws gwiwlan nis gweled



[
] ymddangos gain linos gan laned.

Holwr

Mab brenin y dyrnas, ŵr addas, a roddodd


Ei serch ar y feingan, poen wiwlan, pan welodd,



A hwn oedd o radde mawr iache mor uchel


A’i dad oedd yn bygwth am garu merch bugel.

Traethydd
Âi’r prins at y bugel diogel drwy degwch,



Cytunodd ag efo i forio am ddifyrrwch



Ar lester mawr hylwydd hyd gefn y môr heli



Nes mynd efo’u tylwyth i wledydd Utali.

Holwr

Pan aen’ ar fôr ffyrnig o chwithig hi chwythodd,


Ystormoedd a drycin tra gerwin a’u gyrrodd



I dyrnas Pandosto i’w gwylio mewn galar,



A’r rhain pan y’u gweled a gyrched i garchar.

Traethydd
Rhôi’r brenin y bugel mewn gafel i’w gofio,


Cadd garchar mewn gofid a’r prins gydag efo; 



Rhoes rydid i’r lodes oedd gynnes ac [   ]


A hon pan y’i gwele mae i’w blysio yn isa’.

Holwr

Nid oedd mo’r fun weddol mor fuddiol [   ],


Ni charodd ei chalon mo’i roddion er addo;


Piwr ydoedd bob munud er golud mewn galar


A chofio’r prins hefyd lle cyrchwyd i’r carchar.

Traethydd
Ond tad y prins hawddgar yn glaear a glywe


Ei fod yn brudd galon dan dynion gadwyne;


Anfonodd mewn dwyster at frenin Pandosto


Am gael yn ddigweryl, wedd suful, ei safio.

Holwr

[
] mwynlan drwy anian dr[   ]



[
] un agwedd yn llesgedd i’w llosgi;



[
] Pandosto rhôi’r prins oedd ddyn distaw


[
]er fawr eured yr hwylied ŵr hylaw.
Traethydd
[
]nied ei gariad oer fwriad i farw,



[
]elodd nhw am wneuthyd ei ’nwylyd yn ulw;



[
] yno mewn penyd o flaen y cwmpeini



Mynegodd drwy dristwch ymladde fo drosti.

Holwr

Dôi’r bugel rhinweddol, ufuddol ei fodde,



Â’r fantell goch newydd heb gywilydd i’r gole,


A’r gadwen deg weddol oedd gynt am ei gwddw,


Fe gaed hi ar y tyfod, bu hynod ei henw.

Traethydd
Edrychodd Pandosto ag wylo ar ei galon,



Fe adnabu ei lân lyweth fun eneth fwyn [   ];


[
]odd, ŵr hynod, ar amod yn rymus



Cyn dwedyd yn ebrwydd ei gystudd i Eigistus.

Holwr

[
]on a ddaeth ato i’w goelio wrth eu galw,



[
] mynegodd ei gyffes a’i hanes i hwnnw,



Mai merch iddo ei hunan ddiogan oedd d[   ]



A’r eneth a faged ar gost yr hen fugel.

Traethydd
Ac yno’r ordeinied er nodded yn addas


Rhoi’r ddau ddyn rhinweddol dan rad[   ],


[
] bugel orfoledd anrhydedd lle rhodie, 


A dyma’n wych iredd holl destun y chware.

Holwr

Cewch weled mewn damwen gwrs y byd yma:



Cybydd-dod, Oferedd, mwyn agwedd, mynega’,



A hanes mewn lledrith Dylodi ac Anlladrwydd


A’r gŵr mwya’ ei drwbwl o’r cwbwl yw’r Cybydd.

Traethydd
Dymuno mae’r prydydd, ŵr ufudd, er afieth,


Pan weloch yn unol, wych raddol, y chwaryddieth,



Na rowch wrth ystyried farn galed mewn gole



O ran pwy sydd un munud a’i fywyd heb feie.

Holwr

A garo lawenydd da ddedwydd sydd ddiddadal,



Os cawn ni ddistawrwydd, wedd ufudd, yn ddyfal,



Fe ddaw’r holl chwaryddion yn fwynion i fyny


I’w thraethu drwy gellwer hyd eithaf eu gallu.

Exit y Traethydd a’r Holwr. Enter y Ffŵl, Syr Rogri.
Syr Rogri

Wel, melltith brain a gwydde,




Y coegwn, fyth i’ch cege!




Os meder un dyn mo’r fath d(n




Ond Lewis M(n a minne!

Rhag ofn y byddwch chwi yn ymofyn

Pwy ydw-i ac i bwy rwy’n perthyn,

Ni phrisiwn-i ddime er dweud yn hy

Fy ngheraint o boptu ’nghorun.

Fy henw yw Syr Rogri,
Rwy’n frawd i Meister Cecri;

Ewyrth i mi o frawd ’y mam

Yw Meister Cam ei Gyfri’.




Henw ’nhad oedd Maswedd




A ddaeth o gegin Gwagedd,




Ac er difyrrwch, geillie gwan,

Fe fu farw o ran oferedd.




Fy mam oedd Rhagrith filen,

Gorwyr i Alis Rhonwen,

Chwaer i Ffalster fu ’mhob cell

A nith Dichell o Rydychen.

Mae llawer gen-i yrŵan

O garesod oni ymgroesan’,

Ac mae gen-i ewyrth yn Sir F(n:

Un Daniel mab Si(n dinwan.

Rwy’n g(r i Fegan dinddu

A fu hyd y wlad yn nyddu;

Hi wnaeth imi lawer yn y fro

O gywilydd am biso’r gwely.

Mae brawd imi yn y Tywyn

A’r hen Dwm bonlle’ o Benllyn;

Mi weles o’m ceraint wyth neu naw

Yn rhoi Bebi’r Deunaw danyn’.

Rwy’n g(r i faer Caerfyrddin

Ac i Fali o’r Ty’n-y-felin;

Rwy’n gefnder i Neli o Flaen-y-cwm
Fu’n crogi Twm Gwd Cregin.

Mae nith imi ond ymofyn,

Un Elliw o blwy’ Llanuwllyn,

A chares agos i’m pen cwt

Oedd Cadi Yslwt o Yslatyn.

Ni ddo-i byth o ben i henwi

Mo bawb sy’n perthyn imi;

Tyrd, y cerddor, ysgwyd dy bric

A ch(n imi jig go ddigri.

Syr Rogri yn dawnsio

O! yn boeth y bo dy ’sgyren!

Tafl yr hen dam i’r domen!

Nad elw-i oddi yma on’d wy’ yn coelio fod
Yn ei bache hi gathod bychen.

Rhywyr imi dewi ( rhuo,
Dacw’r brenin mawr Pandosto;
Hwdiwch chwithe, llygad llon,
A roddwch chwi hon i huno?

Exit Syr Rogri. Enter y brenin Pandosto
Pandosto

Trwy’ch cennad, y gynulleidfa,

Y fi sy’n dwad yma

I ddwyn cyff’lybieth yn ddi-wad

O frenin gwlad Bohemia.

Fy henw yw Pandosto,
Fy nhad sydd gwedi’i briddo,

Ac er nad wyf ond ifanc ff(l

Y fi sydd ar (l i riwlio.




Priodi a wnes Belaria,




Merch brenin mawr o Bersia,

Hon oedd wenithedd waredd wen,

Ben dywysen gariadusa’.

Mae wythnos gwedi pasio

Er pan aned mab i honno,

A hwnnw’n riwlio’r wlad a fydd

Ar (l fy nydd, rwy’n addo.

Yn union er pan aned

Rwy’n cadw llys agored;
Llawenydd sydd gan wŷr o ddysg

Anaele ymysg ’y neilied. 

Mi wela’ f’annwyl briod,
Bydd difyr gen-i ei dyfod;
Mi gaf ymgomio ( theg ei gwedd,

Bun lariedd beredd barod.

Enter Belaria

Belaria


Fy mrenin a’m gŵr mwynlan,

Rwy’n rhodio o’ch blaen chwi weithian

Gwedi bod mewn trafel tyn

Yn geni plentyn bychan.

Pandosto

Fy mhriod hynod hoenus,

Da gen-i eich bod yn iachus;
Rhof glod i Dduw a’ch cadwe ar dwyn,

Fy seren fwyn gysurus.

Belaria


Yr Arglwydd o’r nef burlan




Wrandawodd ar fy nghwynfan;
Gwrandawodd Sara o’r un fath sen

Oedd bedwar ugen oedran.

Pandosto

O wir lawenydd gole

Eich dyfod chwi drwy’r siwrne

Caiff pawb y peth a fynnon nhw

O fir a chwrw a chware.

Belaria


Rhown weddi daer bob munud

Ar Arglwydd mawr yr hollfyd

Am ein cadw ni a’n twysog gwych

Oddi wrth bob nych mewn iechyd.

Enter y brenin Eigistus

Eigistus

Gyda’ch cennad, frenin enwog,




A’ch brenhines, aeres eurog,




Llawenydd ichwi a’ch plentyn claer,

Cu rinwedd aer coronog.

Mi f(m gan hyfed ( dwad yma

O ran llawenydd a mwyneidd-dra

Neu gadw gwledd o ryfedd rad

I dwysog gwlad Bohemia.

Pandosto

O! Eigistus, frenin hawddgar,




Gwell nag un sydd ar y ddaear,

Yn fy llys yn enw Duw 

Rhaid ichwi fyw’n ffyddlongar.




Mi gadwa’ wledd dros flwyddyn

Am eni’r gl(n fachgenyn.

Enter Syr Rogri
Syr Rogri

Fe gysgwch beth, mi gymra’ fy llw,




Pan godo’r cwrw i’ch corun.




A gedwch chwi wledd, y Cymro,

Am flwyddyn gron cyn peidio?




A beth os bydd, cyn canu’r gog,



Y wraig yn feichiog eto?

Pandosto

Os dyna’r modd bydd Duw yn ei ordro




Mi gadwn wledd dros flwyddyn eto.

Syr Rogri

Os deil y gal i fyny yn syth




Mi fyddan’ yn gwledda byth, gobeithio.

Eigistus

Rhaid cadw’r wledd dros flwyddyn amser.

Syr Rogri

Fe fydd yn hwy na phrydydd Llanfer,



A chyd ( Chatrin o bob man




A Sionyn Ifan ofer.

Belaria


Dos ymeth. Taw ( rhuo




I gael inni fynd i ginio.

Syr Rogri

A ga’ inne ddwad, gwefle bwch,




I’r dwndwr, hen hwch, i dendio?

Pandosto

Mae arna-i eisie bwtler.

Syr Rogri

Mi fedra-i ’r ffordd i’r seler.




Ni phrisiwn er yfed lloned crwc

Eich gado chwi blwc heb licier.

Eigistus

Fy arglwydd frenin, awn tuag adre’



Yn lle gwrando’r swmer ff(l resyme.

Syr Rogri

Ni wn-i p’run ffola’, myn gwaed y ci,




Ar f’einioes, ai ti ai finne.

Ond gwyliwch chwi foedro ( mi

Nad allo eich cal mo’r codi;
Rhaid i Balaria fawr ei chlod

Gael mynd bob diwrnod arni.

Belaria


Dowch i lawr, fy ngŵr priodol,
Dowch chwithe yn ail, Eigistus weddol.

Exit Pandosto, Belaria ac Eigistus

Syr Rogri

Yr ydw-i yn tybio y cewch chwi eich ffest,



Ŵr gonest, ond ei ganol.




Maen nhw yn mynd adre’ yn ddirgel




Fel Duwc a Lisa Cornel:
Ymrain am wenno ymhell cyn hyn,

Ymrwyfo â chryn ymrafel.

Cewch weled Pandosto ynte

Yn o lidiog ei holl aelode

Rhag ofn i Belaria fwyna’ yn fyw

Ac Eigistus wneud rhyw gastie.

Gwaed arian a brige derw!

Mae hi yn mynd yn ddrycin garw;
Dacw ryw gythrel yn dyfod o’i nyth,
Hai hwchw fyth, hai hwchw.

Exit Syr Rogri. Enter y Cybydd

Cybydd

Na bo’nd ei grybwyll, gwmni mwynion,
A aethoch chi i gyd yn wirion?

Rwy’n dallt nad oes ond oferedd pur

O’u mebyd mewn gwŷr a meibion.

Mae’n beth rhyfeddol gen-i

I ddynion fod mor ddiddaioni;
Nis gwn-i pa fodd mae pawb yn dre’

Yn cael digon wrth eiste a diogi.

Mae’r llancie wedi mynd gan ffoled:
Eu gwaith ydy caru merched;
Nid oes arnyn nhw aea’ na ha’

Ddim gofal ond bwyta ac yfed.

Fforio a mynd i ffeirie

Ac ymguro, bawb, eu gore,

A gorwedd drannoeth yn ddrwg eu naws

Gwedi eu pwnio ar draws eu penne.

Mae’r merched a’r gwragedd gwedi ymgodi
Yn waeth na dynion am wneuthur daioni;
Mae’r holl forynion o fawr i f(n

Wedi eu witsio yn l(n y leni.

Oni bydd nosweth chware

Neu ryw ysbort yn rhywle,

Fe fyddan’ yn cerdded oni bo eu tine mewn lluwch
Mewn pannwl yn uwch na’u penne.

Maen nhw yn gofalu mwy am Dduwsul

Na dysgu gwaith na gorchwyl;
Ni r(n nhw drwy’r wythnos un cam [   ]
Ac ni chropian hwy mwy na chrupul.

A phan ’nillan nhw gynta’ bunt o gyflog

Nhw r(n’ beth am bais gwilt ar ll[   ],
Tri swllt am esgidie wood-in-heel;
Ni chadwan’ yn gynnil geiniog.

Rhaid cael rubane beunydd

A chapie ( ffasiwn newydd,

Ac yno hi gaiff rywun a eisteddo wrth ei thin;
Ni bydd hwnnw ond rhyw ddyn diddeunydd.

Ac nid hwyrach i’r lleban ofer

Fynd arni hi ymhen y chwarter,

Ac yn union deg, ar (l ysgwyd ei din,

Fe (i’r llugwy at frenin Lloeger.

Fe fydd hithe i deie yn dwad

A’r bol hyd at y llygad

I ddwedyd ei chwyn ar (l mynd o’i cho’

A begio—dyna arfer bagad.

Mae gen-i wraig fy hunan gartre’

A merch saith waeth na hithe;
Ni hidian nhw yn glir mewn nac ede na gwl(n

Ond llosgi yn y t(n eu tine.

Nhw fyddan’ yn codi o gwmpas pryd cinio,
Nhw nolan’ ddŵr ac a’i trawan’ o i dwymo

A’i roi mewn rhyw grochan ( phig gam
[
]ydd yn burion am y berwo.

Bara gwyn a siwgwr yn glapie

A ’menyn yn gyflym o gwmpas eu gwefle;

A chwpane brithion, a’r rhain yn bur ddrud,
A rhyw lawer byd o lwye.

Ac yna ymgymhennu byddan’
Efo mymryn bach o frechdan,
Ac ysbio, bawb, dan sipian eu min

Mor gopog yn nhin y gwpan.

Rydw-i yn bur wirionffol

I gadw’r ffasiwn bobol, 

A minne heb ddim i lyncu ’mwyd

Ond potes llwyd o’u lledol.

Enter Sioned, Merch y Cybydd

Sioned


Ai yma yr ych yn yfed cwrw?




Mae mam er neithiwr gwedi marw.

Cybydd

Mi chwarddwn yn uchel, rwyf fi yn siŵr, 




Pe gwyddwn ’y mod i yn ŵr gweddw.

Sioned


Fe’i trawodd y colic. Ffei, rhag cywilydd



Na ddaethech, ŵr moesol, adre’ o’r meysydd.

Cybydd

Yfed ac ymdrolio a wnaeth hi yn drwm




A chwlwm aeth ar ei choludd.

Sioned


A ordrwch chwi dorri bedd yn rhywle?

Cybydd

Fe wnaiff y clochydd hynny o’r gore.

Mi ordraf finne ei chladdu hi yn wir

Heb na chwrw na bir y bore.

Sioned


Ffei, nad ewch yn wrthun warthus.
Cleddwch ’y mam yn l(n ac yn drefnus.

Cybydd

Ei chladdu hi yn drefnus? Ni wna-i ond llai.

Afrwydeb i’r ystae ddifrodus!

Sioned


[
]dd fy nhad, nad ewch mor angall,



Cleddwch ’y mam fel gwreigan arall

Onide fe’m gwnewch i yn bricsiwn.

Ni cha-i byth ŵr fel y gwedde i’m ffasiwn.

Cybydd

Fe â’r glwyd d(n trwy eich cynffon!




Mae arnoch chwi ofal creulon.

Mi wrantaf fi y dowch chwi o hyd i ŵr,

(A glywch chwi?) hen hŵr annhirion.

Dysgwch gorddi a godro

A gwneud ’menyn, rwy’n dymuno,

A mynd i farchnata i dre’ ac i lan,
Hen huran, cyn dysgu hwrio.

Sioned


Rhaid ichwi geisio imi ddillad gwychion




’R un fath ( merched y cymdogion;



Hwyrach y trawa-i wrth ŵr cywaethog




Fel y gallon ni ymledu a byw’n oludog.

Cybydd

Fe drewch wrth ryw fawrhydi:




Ifan Dinc neu Dwm Llanllyfni,




Ond cofiwch eirie eich tad eich hun:




Nad ewch ddim danyn’, doni.

Sioned


Yr ydych yn abal er fy nghrugo.





Mi af i ffwrdd i ’mofyn amdo




I gael rhoi mam yng ngwaelod arch.




Fe fydd hynny yn barch i honno.

Exit Sioned

Cybydd

Fe fydd hynny yn barch i minne,
Ei chychwyn oddi cartre’;
Merciwch chwi na mendia-i ’y ngwedd

Pan rolir hi i fedd i rywle.

Enter Syr Rogri
Syr Rogri

Ow! ’r henwr llawn ei boced,




Mae gen-i newydd pur ddiniwed.

Cybydd

Ni waeth gen-i o damed iti ddweud y[   ]:



Nid oes ddifin o bris ar ddefed.

Syr Rogri

Wel dyma ichwi fil go felyn

A ddaeth o siope Rhuthun;
Ni thalodd y wraig na dime na dwy

Ers llawer mwy na blwyddyn.

Cybydd

O! nid ydw-i yn hidio yrŵan

Pa le bo bilie un bylan.

Syr Rogri

Wel dyma gen-i ordors i werthu’r ystoc

Neu ’morol toc am arian.

Cybydd

Pwy a’ch ordrodd yma, syre? 

Syr Rogri

Pwy debygech chwi ond atwrne?




A minne yw’r beili mewn difri’ da.

Cybydd

Mi a’th wranta’ di yn gna’ fel ynte.

Syr Rogri

Mae hwn yn gofyn arian llyden.

Cybydd

Gad imi unweth dreio ei ddarllen.




Bu lwc imi rŵan, myn fy nghred,




Gadw fy llyged, gwden.


Mae yma dorth a siwgwr gwedi i’r diawl ei soegio,

A chloben o bunt ar honno,


A choffi a the—yn boeth y bo ei thin!—


Aeth i ffwrdd drwy bwdin bodo.


A dyma am own o gamled


Ddeunydd pais gwilt i Sioned,


A llien crys a gaed dydd Gŵyl Bawl.


O! mae diawl mewn merched.


A dyma am gnotyn arian,


Het flew a chadach sidan,


A resings a chyrens oddi tu draw i’r dŵr


A aeth drwy wefle’r ddwy hŵr aflan.


Wel dyma ichwi fil go ddigri’

Cyhyd ( Thwm Si(n Cadi,


A’m gosod inne yn ddigon siŵr


Yn ddyledwr i’r ddwy ladi.

Syr Rogri

Ni wiw ichwi siarad chwedle




Wrth feili nac atwrne;



Mi fynnaf fi yr arian, yr hen ŵr clyd,




Neu’r catel sydd hyd y coetie.

Cybydd

Y catel? Y gŵr mawr a’ch coto!


Dyma ichwi satan, ni waeth ganddo beth a setio.


Y fi a’th lygatynna’ di ac mi dala’ (’m dwrn





Pe d(i Cadi Gibwrn heibio.

Syr Rogri

Wel oni thelwch chwi bod y ddime




Mi wertha’ yr ystoc yfory’r bore.

Cybydd

O! casglu f’arian—fe aeth hyn yn gop—




A’u taflu nhw yn y siop yn sypie. 




Ond mi dalaf fi heb geisio fawr gynnwr’



Er bod ’y ngwraig yn farw er neithiwr;



Na rowch iddi ond hynny hyd y dre’




I’w sagio, na the na siwgwr.

Syr Rogri

Wel dyma ddyn gwirion ar (l ei gwrw:

Te i’r wraig sydd gwedi marw!

Cybydd

Petai hi cyn farwed ( rholyn o wl(n




Hi gŵyd, myn t(n, at hwnnw.

Syr Rogri

Wel dyma’r arian gwedi eu cyfri’

Ond ble mae eto ffis y beili?

Cybydd

A faint yw hynny, wyneb crest?

Syr Rogri

Mi fynnaf, ŵr gonest, gini.

Cybydd

Wel dyma’r gini hwnnw,



Ni fuase wiw imi mo’i gadw.

Syr Rogri

Wel iechyd ichwi, yr hen yslaf,




Dyma geryn braf am gwrw.

Exit Syr Rogri
Cybydd

Wel, y cwmni mwynion,




Peth garw ydy gwraig afradlon;



[
]ae yn well am wraig lawer tro

Na chodwyr glo Rhiwabon.

Ond ni wiw pregethu i bobol

Rhyw ynfydrwydd mawr anfeidrol;
Mi af fi adre’ i gladdu hir ei cheg

Ac a rof arni garreg wrol.

Exit y Cybydd. Enter Eigistus a Belaria

Eigistus

O! Belaria fwyna’ o fonedd,




Y frenhines gynnes geinwedd,




Y chwi sydd benieth yn y fro




Yn rhodio mewn anrhydedd.

Belaria


Anrhydedd darfodedig

Yw’r byd a’i blase blysig

A’i holl drysore i gyd ar goedd

Wrth ddonie’r nefoedd unig.

Eisgistus

Mae rhagor mawr trwy’r ddaear yma

Rhwng y penaethied a’r rhai gwaela’,

A chwithe sydd, hawddgara’ ei gwedd,

Ymysg y bonedd benna’.

Belaria


Nid yw fo ond cysgod am funudyn

O wag anrhydedd bach i’r corffyn;

Ni wna trysore’r byd wrth raid

O les i’r enaid ronyn.

Eisgistus

Yn wir, Belaria fwyn rinweddol,

Y fi nid wyf ond anwybodol;
Ni wela-i neb mewn parch neu ddoeth
Drwy’r byd heb gyfoeth bydol.

Belaria


Os ych mor fwyn ( gwrando arna’




O’ch blaen yn ufudd mi fynega’




Fel y mae fy nghwbwl bryd




Mai damwen yw’r byd yma.

Y mwya’ ei fawredd a’i drysore,

Y mwya’ ei barch a’r amla’ ei blase,

Pan alwo Duw fo o’i annwyl gell

Ni bydd o gwell o ddime.

Mae brenhinoedd a thwysogion

Yn cael rheoli fel y mynnon’,

A llawer un, mynega-i ar goedd,

Yn berchen tiroedd taerion.

Mae ganddyn’ gymint gwaith gofalu

Am dir a da ac ordro eu teulu

Na ch(nt mo’r amser wrth fyw’n fras

I alw am ras yr Iesu.

Cyff’lyba-i wŷr y byd a’u mawredd

I hedied awyr hyd eu diwedd;
Po ucha’ ei radde yw’r dyddie da

Mae’n cosbi’r sala’ ei sylwedd.

Y dryw ydi’r sala’ a’r mwya’ ei ynnill.

Caiff hwnnw ei guro fwy nag erill,

A hwn sy’n byw bob nos a dydd

Heb gadw ar gudd ddim gweddill.

Pob tylawd, yn (l fy synnwyr,
I’r adar m(n cyff’lyba-i yn eglur

Sy’n hel eu tamed hyd y byd

O bryd i bryd fel brodyr.




Mae’r cigfrain ’nhwythe yn llawn o gryfder






Fel llwynogod oll yn eger




Yn byw wrth ladd y gwirion ŵyn




Sy’n rhodio ar dwyn yn dyner.




Ac ynte’r eryr cadarn enwog




Sydd i’r holl adar frenin llidiog,




Bu lawer un o’i achos fe

A’i fronne yn friwie afrywiog.

Ac felly’r bonedd oll yn benna’

Sy’n byw yn llawn o drais a thraha

Rhoi’r ieue yn dynion ar bob gwirion gwâr
Ac ynnill oddi ar y gwanna’.

Ond nid dyna’r ffordd arferol

A wnaeth Duw Tad i’r wlad dragwyddol;

A ymsercho yn ormod ar dda’r byd,

Ni nofia i wynfyd nefol.

Eigistus

Eich ymadroddion chwi, Belaria,

Sydd ail i Selyf gerbron Seba;

Fe roddes Duw ichwi ddoethder mawr,

Y ddawnus wawr ddiana’.

Enter Syr Rogri
Syr Rogri

Y powdwr drwy eich cynffonne!

Dyma rai yn puteinio (’u tine!

Dyma Belaria yn mynd yn hŵr.
Nid oedd mo’r gŵr o’r gore.

Eigistus

Dos oddi yma i ff(l ymhyllu.

Yr oedden ni yn ymgomio’n fwyngu.

Syr Rogri

Wrth gydymgomio ( gwragedd da

Fe fydd y pen isa’ yn ysu.

Belaria


Taw ( siarad, ffŵl penfeddal,
Rwy’n caru ’ngŵr yn ddianwadal.

Syr Rogri

Yr ydw-i yn deall am y dyn

Nad ydy fo ond burgyn byrgal.

Belaria


Awn i lawr, Eigistus fwynlan,




Ni wiw mo’r hidio ffŵl penchwiban;
O’r rhain mae llawer ar bob pryd

O ddechre’r byd tan rŵan.

Eigistus

Dof gyda chwi i lawr tan rodio




Ond fe fydd hyfryd gennyf eto

Gael clywed eich rhesyme teg;
Gwnaf yn gywreindeg wrando.

Exit Belaria ac Eigistus

Syr Rogri

Wel siarad di dy waetha’

Nes bo dy gal yn llipa,

Ond gwyliwch leicio newid eich saig

Neu osod y wraig yn isa’.

Mae gwragedd yn o chwannog

Wrth siarad ( chymydog:
Rhuo a dwndro i godi’r wŷn

Os bydd dyn ( chŷn go chwannog.

Mi af i ffwrdd tuag adre’,
Ni waeth imi hynny o drydar na phetawn-i yma dridie;
Fe ddaw ynte’r brenin ger eich bron

Yn llyrfion ei holl arfe.

Exit Syr Rogri. Enter y brenin Pandosto a’i gynghorwr Meiran

Pandosto

Fy mhen-cynghorwr Meiran,

Tyrd yma yn nes yrŵan

Fel y gallw-i ddweud i ti

Fy hanes i fy hunan.

Meiran


Fy arglwydd frenin enwog,

Cu rinwedd mawr coronog,

Rwy’ yma o’ch blaen ar hyn o lawr,

Fy llywydd mawr galluog.

Pandosto

O’th flaen y fi fynega’

Mae blinder meddwl arna’;
Rwy’ mewn amheueth—gwyddoch pam—

Go lwyredd am Belaria.

Hon ydoedd gynt i’m calyn,

Sef mam fy unig blentyn;
Pan aned hwn drwy hawddgar hedd

Mi gedwes wledd dros flwyddyn.

Daeth brenin gwlad Sisili

I fyw’n llawen gyda nyni;
Yr ydw-i yn ofni yn ddigon siŵr

Ei fod o yn ffalswr imi.

Fy ngwraig ac ynte yn wastad

Sydd hwyr a bore (’u bwriad

Fynd gyda’i gilydd mewn da rol

I gymesurol siarad.

Rwy’n tybio eu bod o ddifri’

Yn dilyn cwrs drygioni;
Os gwnaeth o f’annwyl wraig i yn hŵr

Mi fydda’ siŵr o’i gosbi.

Meiran


Gobeithio, frenin cynnes,

Nad yw’r mo’r hardd frenhines

Yn gwneud drygioni, wisgi wedd,

A haeddu dialedd diles.

Pandosto

Rwy’n tybied yn fy nghalon

Ei bod yn ddiffeth ddigon,


Ac os gwybodeth deg a ga’

O’r achos—gwna’ nhw’n wreichion.

Mi rof i tithe yn union

Bum cant o bunne gloywon;
Dos at Eigistus, gwaetha’ dyn,

Dod iddo fo wenwyn creulon.

Meiran


Considrwch (’r penaethied

Cyn gwneud y ffasiwn weithred;
Gofynnwch oes un dyn da ei hwyl

Na Sul na gŵyl yn gweled.

On’de mae’n arw greulon

Dyfeisio’r fath ddichellion;
Ni fynnech fyth tu yma i fedd

Wneud cam (’r gwaredd gwirion.

Pandosto

Nid gwirion ŷnt, rwy’n gwybod.

Gwna iddo fo lwyr ddibendod

On’de mi rof dy gig a’th groen

Drwy ddirfawr boen i ddarfod.

Af finne i ffwrdd o ddifri’

I ’morol am y ladi;
Mewn carchar rhof hi i ddiodde’ yn syn

Ei phenyd cyn ei phoeni.

Exit Pandosto

Meiran


Och! dyma ddechre byd anrasol.
Y satan sydd yn daer ryfeddol

Os  rhydd y ddau sy’n riwlio’n ben

Eu hunen yn wahanol.

Nid yw fy nghalon yn cydnabod

Mo fod y wraig yn ffals i’w phriod,

Ond bod drwg feddwl yn ei fron

I bur liw’r hinon hynod.

Nis gwn-i ’chwaith pa fodd y rhodda’

Wenwyn i’m cymydog nesa’

A digio’r brenin. Os ef a glyw

I’w feddwl byw ni fydda’.

Enter Eigistus

Eigistus

Fy ffrind a’m pur gydymeth Meiran,

Pa beth sy i’ch blino yma rŵan?

Rwy’n ofni fod rhyw dwyll neu ddrwg.
Mi wn ar eich golwg gwiwlan.

Meiran


Eigistus fwyn, mynegaf ichwi

Os gwnewch chwi fod yn ffyddlon imi;
Mae rhyw flinder yn fy rhan

Yn peri imi anfodloni.

Y brenin sydd yn ame yn greulon

Ichwi halogi ei wraig un galon;
Am hyn fo lysg y gannaid loer,
Rwy’n adde, oer yw’r newyddion.

Yr un munudyn mae fo’n nodi

Imi eich gwenwyno chwithe o ddrygioni,
A gwneuthur hyn i ryngu ei fodd.

Heb gwyno anodd gen-i.

Eigistus

Mae fy nghalon yn anghoelio

Yn hyn o destun fod Pandosto

Yn ame ei wraig a minne ar ffull,

Ein bod mewn dull i’w dwyllo.

Meiran


Mae hyn yn bur wirionedd.

Fe goeliwch yn y diwedd

Pan gaffoch ddiodde’ poen a chur

Ryw funud pur anfwynedd.

Eigistus

Meiran fwyn ddiniwed,

Os ydwyt cyn ffyddloned,

Mi fydda’ bur i ti hyd fedd.

Rhaid iti yn fwynedd fyned

Tros y cefnfor llydan

I’m hynod wlad fy hunan

Gan lid y brenin enwog radd

Rhag iddo ein lladd yrŵan.

Mi brynaf long i’n cario

I ffwrdd o wlad Pandosto

Rhag inni syrthio yn hyn o fan

I ddialedd dan ei ddwylo.

Enter Syr Rogri
Syr Rogri

Gwaed mil o gywion gwydde!

Pwy sy’n gweiddi am longe?

Mae ohonyn nhw gant a ddaeth i’r lan

Dan geulan yn Abergele.

Eigistus

Y mwynwr, rwy’n dymuno,




Dod hanes llong i’n cario.

Syr Rogri

Pa beth a allech chwi fyth gael well,




Ertolwg, na chawell teilo?

Eigistus

Taw ( siarad, lolyn pengrwn!

Ple gwelest ti long erioed o’r ffasiwn?

Syr Rogri

Ni fedra-i gael i chwi, gwefle bwch,

Ddim hanes cwch pe cachwn.

Mae hen gafn mochyn reiol

A’r terfyn ar ei ganol

Ar ei ben yn Pentre Bach.

Fe garia, ’r bwbach, bobol.

Meiran


Ni wiw mo’r gwrando ei lol ddiddeunydd,



Awn yn wir galon efo’n gilydd.
Syr Rogri

Ni weles-i ddau mewn llong erioed.




A ga-i ddwad ar droed yn drydydd?

Eigistus

A wnei di rywbeth gyda’th rydar?

Syr Rogri

Y fi a’i llusgwn yn bur ’wyllysgar.




Mi fedra’ gerdded yn bur ffast

I ben y mast, y meistar.

Meiran


A fuost ti erioed ar longe’r brenin?

Syr Rogri

Do, yn addisart unwaith ar ddwsin.




Mi yrres y rheini i ffwrdd fel gwedd

Er y llynedd ar yr un llinyn.

Eigistus

Ffarwél, ffarwél i bawb o’n deutu,



I ffwrdd o’ch golwg awn heb gelu.
Exit Eigistus a Meiran

Syr Rogri

Ar y frenhines yr aeth o




A’r hen frenin sydd yn addo ei fraenu.

Mi af finne i ffwrdd yn sydyn

I weled y cwch yn cychwyn;
Ni hwyrach mai gwynt a’i hymlid o
Dan ei ddwylo i Ddulyn.

Exit Syr Rogri. Enter y brenin Pandosto

Pandosto

Mi glywes newydd drwg yrŵan

Am fy hen gydymeth Meiran:

Ei fynd o ar ei egni glas

I ffwrdd o’m tyrnas allan.

Yn lle gwenwyno Eigistus

Fel yr oedd o yn addo yn weddus

Dweud y cwbwl iddo ei hun.

On’d dyna ddyn twyllodrus?

A hwnnw yn mynd ag efo

Dros foroedd i drafaelio,

Ac wedi myned dros y dŵr

Mae’n ben-cynghorwr iddo.

Ond am fy ngwraig yn wisgi,

Y fi ddialaf arni;
Cewch weled hon mewn diwedd blin

Am iddi drin drygioni.

Enter Belaria

Belaria


Fy mrenin a’m gŵr priod,




Mae’n dda gen-i eich cyfarfod;
I gydymgomio â theg ei wedd

Rwy’n mwynedd ddofedd ddyfod.

Pandosto

Yn wir, mae imi beth dedwyddwch




Eich cael i’r gole o’r dirgelwch

I gwyno eich colled chwi yn siŵr

Ar (l y gŵr a gerwch.

Belaria


Nid oes un gŵr yr wy’n ei garu




Ond y chwi eich hunan. Gwyddoch hynny.




Gobeithio yr wyf na chollwch chwi

Mo’m golwg i yn ddigelu.

Pandosto

Mae ganddoch olwg hen Iddewes




Pan ddoech i’m dilyn, gwaeth na diawles;



Amdanoch chwi mi ges yn llawn




Fy hunan gyflawn hanes.




Gwrthod cwmni eich gŵr cariadus,




Mynd yn buten i Eigistus;



Mi fynna’ eich tynnu bob yn ddarn

Drwy sydyn farn arswydus.

Belaria


Ow! f’annwyl ŵr, na chymrwch gyffro,
Mae rhyw rai echrydus yn eich rhwydo;
Rwyf fi mor wirion ac mor iach

Â’r plentyn bach wrth sugno.

Pandosto

Nid neb a’m rhwydodd ond chwi yn unig:




Fy rhwydo i gadw un halogedig.



Am hyn cewch ddarfod, syndod sen,

Eich hoedel ymhen ychydig.

Belaria


Os ydych yn fy nghyfri’n aflan




Af ar fy nglinie o’ch blaen yrŵan,




A chymra’ ’niben fel y daw




O’ch hynod law chwi eich hunan.

Pandosto

Ti fuost buten, irwen oerwall.

Belaria


Naddo i chwi nac undyn arall.

Pandosto

Yr wyt yn ffalsa’ un ar aned.

Belaria


Rwy’n bur i chwi ar air a gweithred.

Pandosto

Y fi a’th ro’ di yn gaeth mewn carchar.

Belaria


Rwyf finne i hynny yn bur fodlongar.

Pandosto

Mi dala’ ichwi am wneud dryge [   ].
Belaria


Fe gewch chwithe d(l ryw ddiwrnod.

Pandosto

Y drwg erioed sy’n calyn merched.

Belaria


Mae rhai o’r rheini yn bur ddiniwed.

Pandosto

Pwy oedd un? Mynegwch hynny.

Belaria


Mair oedd fam yr Arglwydd Iesu.

Pandosto

Mi fynna’ losgi eich corff yn sydyn.

Belaria


Ni bydd yr enaid gwaeth o ronyn.

Pandosto

Aiff ynte yn brudd i gerydd garw.

Belaria


Nid y chwi sy i farnu hwnnw.

Enter Syr Rogri
Syr Rogri

Ai’r dentur gan Dwm Deinti

Sydd yma gwedi meddwi,

A’r wraig yn ei guro fo yn y mur

Am dorri’r gwydyr gwedi?

Pandosto

Dod hon mewn carchar, Gymro gwirgu,

Nes caffw-i yn llesgedd ddydd i’w llosgi.

Syr Rogri

Mae’n ffiedd ei llosgi hi, frenin hael,

Os ydych yn cael mynd arni.

Pandosto

Ar ddwy goese teg ei gwawr

Dod hëyrn mawr anaele.

Syr Rogri

Wel beth os daw rhyw galiwr syth?




Ni ddatodir byth mo’r tide.

Pandosto

Cadw hon mewn carchar mawr,



Af finne i lawr i orffwyso.

Exit Pandosto

Syr Rogri

Aiff ynte (’i gal yn nerth ei draed




I’r siambar-maed i’w mwydo.




Dowch chwithe yma, meingan,
Mi ddysga’ ichwi doncio allan;
Cewch ddiodde’ carchar yn eich oes

Ac ar eich dwygoes degan.

Belaria


Mae hyn yn bur waradwyddus,
Rwy’n diodde’ cam cywilyddus.

Can bwyse yr hëyrn, fore a hwyr,

Mi fydda’ lwyr alarus.

Syr Rogri

Pa waeth gan wŷr bon’ddigion




Pa’r un ai ar gam ai ar union?

Oni chawson nhw gennad ym mhob lle

I wneud (fel finne) a fynnon’?

Ond rhywyr imi geisio,
Mae’r brenin ar ganol bwyta ei ginio;
Mae arno fo fywiolieth lew

A morwyn dindew i’w dendio.

Exit Syr Rogri
Belaria


Wel, dyma fyd echryslon lawn,
Rwy’ drosto yn llawn o dristwch;
Yma rydw-i, Duw yn fy rhan,

Yn diodde’ annedwyddwch.

Heb gael mo gwmni ’ngŵr ar goedd
Na rhodio’r llysoedd llesol,

Na gweled ’chwaith mo ’mhlentyn mwyn.

Rwy’n torri ’nghwyn naturiol.

Ac eto rwyf yn feichiog fawr

Yn rhodio llawr y carchar;
Gall Duw fy ngwared yma’n glau
Fel mewn parlyrau hawddgar.

Tyrd yma yn nes, y cerddor mwyn,
Er maint fy nghwyn a ’nghystudd,
Cyweiria D(n y Ceiliog Du.

Mi dreia’ ganu ar gynnydd.

Cerdd ar D(n y Ceiliog Du


O Dduw trugarog, rywiog Ri,

Clyw fi yn galw ar d’enw di;

Mewn gorthrymder, trymder trais,


Clyw, Dduw’r Nef, fy llef a’m llais;

O lawr fy ngharchar, galar gŵyn,


Danfon d’ange o’m dyddie i’m dwyn


Neu ryw ollyngdod hynod hael


I ’mado (’m llety, gwely gwael.


Er allo ’nawr na mawr na m(n


Mi gaf fy llosgi y leni yn l(n;

Nid oes a’m gweryd ( llaw gref


Ond hyder nerth y Tad o’r nef;

Och! gofio ’ngŵr! mae ’nagre yn lli’,

Och! oera’ fodd, na chare fi,

Ond er fy rhoi dan drymder dro


Ow! cywir fyth y cara-i fo.


Ac er caethed yw fy nghwyn


Rwyf iddo fe am fadde yn fwyn;

Mi ymrof i alw’n groew ar Grist


O’m gwely oer trwm a’m galar trist;

Fe gadd Susanna, yr ucha’ o radd,


Mewn b(r a llid ei bwrw i’w lladd;

Ar Dduw o’r nef rh(i lef, wawr lon,

Fe safie fywyd hyfryd hon.


Er bod mewn gwasgfa, tynna’ taith,


Yn diodde’ cur a merthyr maith,


Yn feichiog fawr ar lawr oer le,


Caf eto yn hawdd dy nawdd, Duw ne’;

I’m holl elynion greulon gri


Mewn modde dwys, O! madde di,

A’th drugaredd haeledd hen


Ow! dod i mi, O! Dad, Amen.


Terfyn




Nid elliff bod mo’r canu arna’.

Ar lawr y carchar fi orwedda’

Nes y d(l fy ngŵr drwy glod

Yn (l ei amod yma.

Belaria yn gorwedd ar gwr y staits. Enter y Cybydd

Cybydd

O! dyma lwyr anffortun!

Fe dagodd marchnad Rhuthun.

Yrŵan y gwnaeth ei gwaetha’ glas.

Yr oedd hi yn bur gas drwy’r flwyddyn.

Cario fy ngwenith yno

Gwedi ei hel a’i heulo;
Ni werthwn-i mo’no ddydd Llun brynhawn

I’r un pobydd petawn yn pibo.

Gwragedd y dre’ yn cerdded mor goeglyd

Ac weithie yn brathu eu dwylo mewn brithyd,

Ac ymbell un yn codi ei thor

(Pe gwelsech chwi) mor ysgornllyd.
D(i rhyw domen gan fwyta ymbell damed,

“Faint a gymrwch chwi am eich hobed?”

“A rowch chwi saith swllt?”, meddwn inne yn frac.

“Nid ydy hynny fawr bac i’r boced”.

“Ie, saith swllt”, medden nhw mor sosi.

“A ydych chwi wedi meddwi?

Mi gawn dri hobed yn y man

O Arthgynan am lai na gini”.

Ei gipied o yn eu dyrne

Ac mi ’trinien’ o wrth eu trwyne;
“Mae fo o’r gore i gymysgu ( haidd

Ond ni leiciwn ni braidd mo’i ’rogle”.

Ond medde rhyw goegen gigog,

Dyna imi ysbeit gynddeiriog,

“Ni werthwch chwi fyth ddim ŷd i’r dŵr

Ond hynny, yr henwr tonnog”.

Ond pe gwelwn eto goelie

Yn mynd unwaith i’r dŵr yn dyrre

Llawer gwraig (i’n haws ei thrin

Heb ganddi ond rhyw din go dene.

Enter Sioned, merch y Cybydd

Sioned


Ai yma yr ydych, ’y nhad, yn rhodio




Yn lle gofalu am fwyta eich cinio?

Cybydd

Pa waeth petawn-i, os bydda-i byw ar un bryd,

Heb fwyta ’mhyrnawnfwyd heno?

Gwaed fy nghadach, Sioned!

Pwy a’ch gwnaeth chwi cyn wyched

Yn eich het flewog a’ch gown brith?

Mae yn ddigon chwith eich gweled.

Sioned


Ceisio ’chydig a wnes-i amdana’




Fai hardd imi fynd i fysg cynulleidfa.

Cybydd

Peth amdanoch? Dyna fost!




Arna-i mae’r gost, mi dynga’.

Sioned


Fy nhad, na hidiwch beunydd,




Mi gefes gariad newydd.

Cybydd

I gariad newydd ni ro-i fawr glod

Nes gwybod i fod o yn gybydd.

Sioned


Mae’n perchen tiroedd lliwdeg

Ganpunt yn y flwyddyn ac ychwaneg.

Cybydd

Gwaed cedor y forwyn o’r Llwyn Crwn!




Gwna rwydo hwn ar redeg.

Sioned


Rwy’n dallt ei fod mewn ffansi

A ffyddlon gariad imi.

Cybydd

Os yw fo felly, ac yn ŵr o’r fro,
Gwna yn fawr amdano, doni.

Os ei di i garu uchelwr enwog

Dod iddo foliant a gad iddo deimlo dy falog;

Mae llawer gŵr mawr a fydd gwych dros ben

Ganddo daro wrth rien rywiog.

Gad iddo deimlo yn ddygyn

O fawd dy droed i’th gorun;

Y fi a’th leinia’, myn Huw a Mair,

Os dwedi di air i’w erbyn.

Natur pawb, fel ’dithe,

Wrth garu yw gwneud eu gore;

Ymestyn yn ei freichie a dweud ar hynt

Fod y cwlwm gwynt yn danre.
Sioned


Mi af fi tuag adre’, ’y nhad, yn sydyn,

Dowch chwithe ar f’(l i ’morol morwyn;

Yr ydw-i yn tybied cyn y Pasg

Fod imi ryw dasg yn disgyn.

Exit Sioned

Cybydd

Fe alle imi fagu plentyn

A bendith yn ei chalyn;

Beth sydd well nag uchelwr clau

Yn ddedwyddol a’i ddau dyddyn?

Enter Syr Rogri

Syr Rogri

Gwaed hen drestal! Dyma dristwch.
Yr ydw-i ar frys. Ow! Rhys, arhoswch.
Cybydd

Beth ydy’r sŵn sy yn Llandeglaf-yn-I(l?




Oes yno beth dadal, dwedwch?

Syr Rogri

A glywsoch chwi fod yn Rhuthun




Ddylynes ( dau blentyn?


Cybydd

Do, fe fu anferth ffrae yng Nghaer




Rhwng gwraig y maer a’i morwyn.

Syr Rogri

A glywsoch chwi, yr henwr addas,




Ei bod yn rhyfel mawr drwy’r dyrnas?

Cybydd

Mi glywes rywun ers talwm byd




Yn mynd ag ŷd i Fflandras.

Syr Rogri

Mae cynnwr’ mawr y leni

A rhai traenbands yn codi.

Cybydd

Pe coden nhw beth ar bris y moch




A’r gwenith coch i gini!

Syr Rogri

A glywsoch chwi fod cwnstabled




Hyd y wlad yn cerdded?

Cybydd

Naddo, myn gwaed yr ebol du.




Beth ydy hynny, dywed?

Syr Rogri

Ond y bobol sy o ddeunaw rŵan

I ddeg a deugen oedran,

Rhaid iddyn’ ymladd oni b(n’ ar lawr

Yn beichio, fawr a bychan.

Cybydd

A raid i bawb fynd yno, dywed?

Syr Rogri

Rhaid i bawb sy’n perchen tr(ed.

Cybydd

Ai tybed y gwn(n nhw fyth mo’r drefn



Ar ddyn a’i gefn cyn gamed?

Syr Rogri

Wel dyma’r cwnstabl ar ei gerdded.




Ewch yn bur s(l neu tynnwch eich llyged




A thaerwch eich bod yn bur hen ddyn.




Gwnewch lusgo eich clun wrth gerdded.

Enter y Cwnstabl

Cwnstabl

Wel dyma ŵr ffit i gario arfe.

Syr Rogri

Mae arna-i ddolur mawr o’m ceillie;

Nid hwy fy mhidyn na phig y cyw,

Mae arno fo liw anaele.

Cwnstabl

Yr ydych yn edrych yn ddigon lysti.

Cybydd

Mae arna-i ddolur o’m glinie ond wy’ ymron digalonni,




A’m holl aelode yn taflu yn deils,




Mi gefes y peils a’r polsi.

Syr Rogri

Gwaed eich calon! On’d ydw’ inne

Yn gwisgo gwregys am fy llwyne?

Mae fy llengig i yn llusgo o’r llawr,

Ni cherddes-i fawr ers dyddie.

Cwnstabl

Mi rown ni eich henwe i lawr yn union.

Cybydd

O! na wnewch mo hynny, hen Iddewon.

Nid oes gen-i yr un troed a d(l mo’r baw,

Ni fedda-i ond dwylaw dylion.

Syr Rogri

Ni wiw ichwi mo’r brochi. Mae dolur i’n breichie

A pheth oddi tanon nad allon ysgwyd ein tine;

Rwy’n siŵr fod llyngyr lond ysled,

Gryn baeled, yn ein bolie.

Cybydd

O! mae fy holl esgyrn nad alla-i mo’u llusgo

Ond ymhell o’m lledol, a’m llyged wedi llwygo;

Ni chariwn-i wn na chledde ffri

Na chanan heb weiddi a chwyno.

Syr Rogri

Edrychwch y clwstwr ydy un o’m clustie,




Ni chlyw mo’noch yn siarad er eich bod yn syre;




Mae rhywbeth yn cerdded ers mwy nag awr




O’m cesel i lawr i’m coese.

Cwnstabl

Ni wiw mo’r gwrando’r rhain yn llefen.




Mi rof fi eich henwe o flaen y capten. 

Cybydd

Ti gei gen-i arian os peidi di ar hynt




Yn rhagor i ddeg punt ar hugen.

Cwnstabl

Nid aur ac arian eill eich gwared.

Mi rof fi eich henwe chwi i’r captenied.

Rhaid ichwi fentro hyn o ysbot.

Os daw yn eich lot cewch glywed.

Exit y Cwnstabl

Cybydd

O! dyma felltith fawr nid melltith bychan.



Pa beth wnawn ni bellach, Rogri druan?




Mynd i ryfela yn niwedd y byd




A gado’r golud gwiwlan.

Syr Rogri

Ni awn at y capten heb geisio mo’r cyffro




Ac a safwn yn un polion i gael i ni [   ];



Ewch yn gloff a byddwch gall,



Mi af finne yn ddyn dall i’w dwyllo.

Cybydd

Wel gad inni ymlusgo a mynd tuag adre’.




Ni awn yno yn ogleisiog ac a wisgwn garpie




Ac a safwn o’u blaen fel i(r mewn mwg



Yn abal ddrwg wynebe.

Exit y Cybydd a Syr Rogri. Enter y brenin Pandosto a’i gynghorwr

Pandosto

Fy mhen-cynghorwr Ffranion,




Mae hyn yn helynt greulon;



Y cythrel sydd a’i dwyll yn gry’




I lygru a denu dynion.




Fy ngwraig oedd ddynes ddiffeth,



I hon y ganed geneth;



Mi fynna’ er allo gwlad na phlwy’




Gael llosgi’r ddwy ar unweth. 

Ffranion

Fy arglwydd frenin ffyddlon,




Na fyddwch fyth mor greulon




Â gwneud y weithred hon hyd fedd




Ar eneth waredd wirion.




Ond am eich gwraig, os yw hi’n haeddu,




Mae ar eich llaw chwi wneuthur hynny;



Na rowch mo’r eneth deg ei lliw




Yn boenus i’w dibennu.

Pandosto

Wel gan dy fod di yn gwyllysio




Fe gaiff yr eneth bach ei safio;



Galw’r sieler i fyny (’r ddwy,

Ŵr mwynedd, yr wy’n dymuno. 

Ffranion

Tyrd i fyny toc, y sielar,
Â’r wraig a’r plentyn sydd yn y carchar.

Enter Syr Rogri a Belaria
Syr Rogri

Mi ddo’, os arhoswch, yn y man.

Mae hi yn llusgo yn o anewyllysgar.

Wel dyma hi a chyw yn ei bache.

Mae hi yn o anystwyth. Hi fu’n hir yn eiste.

Belaria


Ni ŵyr un dyn ond y nefol saint

Mo ’mhenyd na maint ’y mhoene.

Pandosto

Os cawsoch benyd ennyd yno




Fe gewch fyd tostach, rwyf fi yn tystio.




Mi fynna’ eich llosgi. Nid oes yn gall

Un suful a all eich safio.

A’r eneth bach, na cheisiwch gyffro,

A ddarfu ichwi ynnill wrth buteinio,

Mi ’rho’ mewn cwch i fynd i’r m(r

Heb hwyl nac angor arno.

Cais fynd yn sydyn allan

I ’mofyn cwch neu lester bychan.

Syr Rogri

Oni chaf fi gwch ar werth neu yn llog

A d(l ichwi yn foliog fylan?

Ffranion

Mae cychod dan bont Rhuddlan





Erbyn cofio, ac yn Nhalycafan.

Pandosto

Taw ( lolio, lo di-lun,



Moes imi un yrŵan.

Syr Rogri

Mi af fi at Si(n y Cowper

Ac mi brynaf glamp o lester;
Fe’i caria hwnnw hi i ffwrdd yn [   ]
I Gannan erbyn pyrnhawn ddydd Gwener.




Ffranion

Taw ( dwndro gormod.





Dyma gwch yn barod.

Syr Rogri

Fe ollwn ddŵr ym mhob rhyw le




Yn llegys, mae ynddo dylle llygod.

Ffranion

Dangoswch yma, iad ddrwg fuchedd,




Eich geneth bach i’w rhoddi i orwedd,

A’r gadwen hon drwy dirion dw’

Rhof am ei gwddw gweddedd,

A lloned pwrs o aur ac arian

I gydorwedd yn yr unfan,

A mantell goch a rof gerbron

I guddio hon ei hunan.

Pandosto

Ewch chwithe (’r cwch i’r m(r heb ruso,

Wŷr da manwl, rwy’n dymuno,

A dim ond ei ollwng wrth y lan,

Ac aed i’r fan y fynno.

Belaria


Ffarwél, ffarwél, fy ngeneth fechan,
Gall Duw dy wared eto yn rhywfan;
Caf finne ddiwedd dan y rhod,

Oer ystod, mewn eiriastan.

Syr Rogri

Wel gad imi osio bwrw

Y cwch i’r cefnfor gloyw.

Ffranion

Wel dacw fo yn myned rhyngddo a’r Ysbaen

Yn llinyn hyd flaen y llanw.

Pandosto

Wel dowch ymlaen, y ladi,




I gael roi t(n i’ch llosgi;



Mi fynna’, er allo gwlad nac iaith,



Mewn penyd maith eich poeni.

Belaria


O’ch blaen, fy ngŵr un galon,




Af ar fy nglinie noethion




I ofyn un ffafar cyn fy medd




I’ch llu, da ei ’mynedd mwynion.




Rwy’n cael fy niben, gwelwch,




Ar gam drwy ddirfawr dristwch,




A’m plentyn bach sydd—Duw yn ei ran—

Yn diodde’ annedwyddwch.

Fy mrenin, rwy’n dymuno,

Danfonwch cyn fy mwrdro

Ddau o’ch gweision teg eu gwawr

I demel fawr Apolo.

Ac yno os gwn(nt ymgrymu

O flaen yr allor fwyngu

A gwrando ’chydig yno ar gais,

C(nt glywed llais nefolgu.

A’r peth a ddwedo’r gweision

Yn (l pan ddilys ddelon’,

Gobeithio’r wyf  yn ddigon ffri

Cyflawnwch chwi’r gorchmynion.

Pandosto

Mi allwn wneuthur hynny

Gan iddi hi lwyr ddeisyfu;
Mae hi yn ceisio gwneud heb feth
Hudolieth er ein dylu.

Dos di, fy mhen-cynghorwr Ffranion,

A galw heb gas ar un o’r gweision,

Ac ewch i’r demel, d(l a dd(l,

Trwy ffydd ddiogel ddigon.
Exit Ffranion

Mi af finne adre’ i orffwyso heno,
Dowch yma ’fory erbyn cinio;
Mi fynna weled ei rhoi hi wrth bost

Mewn diben tost, rwy’n tystio.

Exit Pandosto

Syr Rogri

Eistedd yma dipyn




I aros am y brenin;



Mi a’ yn nerth egni fy nau droed




I goethi am goed ac eithin.

Exit Syr Rogri
Belaria


Wel dyma flinder mawr o hyd,



Rwyf fi mewn byd helbulus;



Er hyn clodforaf tra bwy’ byw




Dy enw, Duw daionus.

Mae rhai’n cael blinder trwy’r byd hwn

(Daeth hynny, mi wn, i minne)

A rhai’n cael gwynfyd cyn eu bedd

Pur lwyredd mewn parlyre.

Esgori ar eneth bach fy hun

Mewn galar heb un gwely,

Ac ar y llawr mewn dirfawr dasg

Rhois fain ei gwasg i gysgu.

Mynd ( honno o’m breichie yn siŵr

A’i bwrw i’r dŵr, fun dirion,

Lle nad oedd obaith yn y byd

I’w bywyd, hyfryd hoywfron.

Yfory sydd yn ddiwrnod mawr,
Caf finne ar lawr ddibendod,

Ac oni ddaw’r goruchaf Dduw

I’m cadw yn fyw ’r un diwrnod.
Darn yn eisiau
Pandosto

Dos ag ef i’m parlwr heno;
Dof finne ar d’(l di toc i lawr

Mewn galar mawr ac wylo.

Ffranion

Gweled hon, mae hyn yn drymder,

Yn mynd yn gorff mor fyr o amser;
Daw aton ninne ange maith

Yn (l ei oerfaith arfer.

Exit Ffranion
Pandosto

Och! rwy’n brudd oherwydd hireth,




Mae yn fy nhŷ ddau gorff ar unweth:




Fy annwyl wraig oedd deg i’w dydd




A’m plentyn ufudd afieth.




Och! drymed gen-i gofio ’rŵan




Fel y gwnes â’m geneth fechan:




Ei rhoi mewn cwch yn union deg




Ar gefnfor lliwdeg llydan.




Tyrd, y cerddor, os cei di [   ]




Mi gana’ bennill bach o drymder




Er na ddaw mo’m llais i’r lle




I ddilyn tanne tyner.

Cerdd ar Elusenni Meistres


Gwae fi gan drymder calon am fod mor groes yn nyddie f’oes


Wrth f’annwyl wraig fwyneiddber, cadd honno lawer loes;

Dweud arni gelwydd creulon a’i rhoddi ar lawr y carchar mawr

Heb ond ei hun yn unig a Christ ein meddyg mawr;


Bwriadu ei llosgi yn barod, hyn oedd syndod pur ddi-serch,


Am hyn rwy’n gla’—pa beth a wna’?—am yr hardda’ fwyna’ ferch;


Cadd lawer diwrnod pruddedd, ffarwél i’w hoewedd gwmni hi,

Fy nagre yn awr wrth gofio ei gwawr sydd hyd y llawr yn lli’.


Ow! danfon f’annwyl blentyn fel gwaetha’ gŵr ar donne’r dŵr


A hon i gael dibendod—rwyf fi mewn syndod siŵr;


Yr oeddwn galon galed pan daflwn hi i fynd efo’r lli’,


Wrth feddwl am ei moddion yr wy’ dan greulon gri;


Petase hon mewn urddas, pur loyw ras, i’m parlwr i

Fi fuase hyd fedd i garu ei gwedd arafedd, ffraethedd ffri;


Am imi ddwyn ei bywyd taer yw ’mhenyd, torri ’mhen,


Duw madde ’nawr rhwng lloer a llawr, O! Arglwydd mawr, Amen.


Terfyn

Ffarwél, ffarwél, mi a’ i ffwrdd yn union

I gladdu’r cyrff sydd acw’n feirwon;
Pa’r fodd y cana’-i, ’r cwmni gw(r,

Ac wylo ar y galon.

Exit Pandosto. Enter Syr Rogri

Syr Rogri

Fe welsoch ffasiwn ffoled

Mynd i gynghori merched,

A rhoi iddyn’ siampal ddyfal ddofn

A’u stwrdio rhag ofn bastardied.

Nid ydyn nhw yn hidio mo’r hanner meipen

Petai pawb yn beichiogi. Mi ddalia’ ( chwi chweigien

Y bydde bastardied fel dail y glob

O gwmpas bone pob hesbwrnen.

Ond y rhai sy’n s(n amdanyn’

Heb fynd i’r digwydd dygyn,

Ymgroesed y rheini rhag ffoled y ffair

A gwarthus anair gwrthun.

Mae cyngor gennyf finne

Ychydig i’r merchede:

Considrwch chwithe o fawr i f(n

Wrth wrando’r g(n o’m gene.

Cerdd ar Green Windsor

Pob meinir gywirdeg sy heb golli mo’i geirda,

I wrando gwir siampal, trwch amal, trowch yma;



Fe glywsoch rai’n dwedyd, fun hefyd fwyn hafedd,

Fe geir gan y gwirion yn union wirionedd;


Tra boch yn weddus, nwyfus nod, mewn gallu clir heb golli eich clod,

Bydd weithie ar droee dreial a phwyse a nwyde anwadal,


A chwithe ( modde meddal yn byw yn ddifyr ddiofal


Neu ffaelio ’matal wamal wŷn, na ymrowch i doddi ym mraich y dyn;

Ond gallwch wybod yn ddi-wad na cheir yn rhwydd mo’r chware yn rhad;

Er caffel munud digri’ i blesio’r cnawdol ffansi


Ni wiw mo’r gwadu gwedi pan fyddo’r bol yn codi

A phan (’r si i lenwi’r wlad a holi tost pwy fydd y tad.


A chwithe fydd rhyngddynt mewn helynt anhylaw


Yn chwennych drwy ddwyster briodi’n o ddistaw,


A’r cariad cyn coeced a ddywed yn ddiwall


Eich bod yn rhy fwynedd din iredd dan arall;


Eich gado a wnaiff i gadw n(d, cewch grio a gweiddi a rhegi’n rhad,


Aiff ynte o’r wlad mor lydan os caiff o ei ’wyllys allan,

Fe’ch gedy, ’r fwyngu feingan, i ochneidio a chwyno eich hunan,


Er bod yn fwynlan ddydd a fu fe aiff yn gas o’i hoffi’n gu;

A byddwch chwithe, meinir fwyn, ar (l lledu eich traed yn llwydo eich trwyn


A’r gwrid yn dylu dialedd a chwithe yn chwythu’n gaethedd


Neu’n cerdded yn fusgrelledd a’ch traed ar led yn wladedd


Am goelio gwaeledd saledd swyn, heb neb a’ch c(r i wrando eich cwyn.


Pan dd(l y dyn bychan yn druan ddiymdrawieth


Rhaid hel amryw geriach i wneud ei fagwrieth;


Bydd traffeth ysyweth yn coethio ac yn suo


Cyn cael ymadel o’i gafel ag efo;


A chwedi hynny bydd y graith yn flot i’w gweled lawer gwaith:


Pan ddeloch allan eilweth wir arwydd am garwrieth


Chwi fyddwch mor ddiymdrawieth fel ysborion o achos barieth


Heb un cydymeth ichwi ar daith am goelio’r mab mewn galar maith;

Fe fydd yn syndod, ddincod ddwys, weled ymgyrch, lewyrch lwys,


A chwi drwy bwys a besir, dim croeso ni chynigir,


Bydd hynny yn fyd annifyr i beri trymder sicir


Ac wylo’n wir ar galon wan ar (l treio’r lle mewn tre’ a llan.


Ni chewch yn ddigellwair ar (l unweth ei golli


Mo’r geirda trwy heddwch tra boch yn ei haeddu;


Y ffrindie ’r un moment a’r ceraint o’u cyrre


A fyddant yn goegion ac oerion eu geirie;


Yr hen gariade gore gynt a dr(n’ eu gwefle fel y gwynt,

( llydan wawd o’ch lledol mi ddwedan’ mor wybodol,


“Mae hon yn hen arferol. Fe geid mynd ond ymorol


I ddilio’i bol, mi ddalia’ bunt, o ran dyna ei swydd, yn rhwydd ar hynt”;


Am hyn ymgroeswch, bawb, mewn rhôl rhag mynd ynglŷn i’r ddygyn ddôl,


Gochelwch wawd a balchder. Cofiwch, bawb ar gyfer,

Mai haws yw cadw’r mwynder nag olrhain i’r gorthrymder,


Ar (l coelio tyner ffalster ff(l peth anodd iawn troi doe yn (l.


Diwedd y gerdd




Wel dyma gyngor ichwi rhag angen.

Ni waeth hyn nac ychwaneg oni leiciwch chwi ch[   ];
Ond’e gwaith ofer i’m bath i

Ymgais ( chwi o amgen.

Ond gwell i chwi beidio ( mynd yn ddibris

A chofio heb ddadal y peth a ddywedis;
Ond chwi allwch wneuthur, main ei hael,

Awch diwael—mi wn eich dewis.

Exit Syr Rogri. Enter y Bugail

Bugail


Drwy eich cennad, y cynulleidfa,




Yfi sydd yn bugeilia,




Ac felly yr wyf yn dwyn fy myd




Neu ymarfer hyd y morfa.

Mi adwaen gwrs y m(r ers dyddie,

Rwy’n marcio yn dyner ar ei donne;
Ni wn-i weled mo’nyn nhw

Erioed mor chwerw yn chware.

Rwy’n gweled cwch neu fath o lester

Yn hwylio i’r lan hyd gefn y dyfnder

Heb fod undyn—wel dyna f(r— 

Mewn gofid ar ei gyfer.

On’d ydy yn rhyfedd edrych arno

Heb fod undyn yn ei hwylio;
Dyma fo ar draethydd blin

Ers tipyn gwedi ystopio.

Och! dyma olwg! Pwy na ofne?

Beth, meddwch chwi, yw hyn, fy ’neidie?

Plentyn bach a gw(n ddi-gudd

Ar gynnydd ar ei gene.

Mawr yw gwyrthie Duw gogoned!

Dyma’r eneth fwyna’ ar aned!

O dros y dŵr y daeth hi ar goedd.

’Y nghalon oedd! Fy nghowled!

Mae’n rhywle bobol galed galon

Pan wnaen’ y ffasiwn gam (’r gwirion,
A’i roi mewn cwch i fynd o’r wlad

Ar donne nofiad union.

Mae yma bwrs o aur melynion

A chadwen am ei gwddw tirion,

A mantell goch am deg ei lliw

Yn rhyfeddol mewn rhyw foddion.

Mi gymraf fi ar hon drugaredd,
Mae hyn yn rhyw raglunieth ryfedd;
Fe alle oddi wrthi hi yn ddi-ffael

Y gallaf fi gael ymgeledd.

Mi af ( hi i’m gwraig fy hunan,
Hi gaiff ei magu ( llwy a chwpan;
Ni feddaf fi yr un plentyn clyd

O ddechre ’myd tan rŵan.

Exit y Bugail. Enter y Cybydd

Cybydd

Wel yn y munud mi ddeuthum inne,
Mi ges ymadel ( bwndel o draenbandie;
Ni waeth imi dewi a lledu fy ngheg,
Fe aeth i bannwl gen-i ddeg o bunne.

Mi f(m gyda nhw yn Rhuthun—mi ges fy anrheithio.

Pe gwelsech chwi y geriach oedd yno yn gwario!

Dim ond yfed drwy’r holl nos

A mynd allan i ffos, a phiso.

Mi wranta’ yno drigien yn gwneud pob drygie:

Leinio ei gilydd ganol dydd gole,

A’r lleill yn ymlid castie ff(l,

Bobio dan yr h(l neu yn rhywle.

Pe gwelsech chwi y diawled yma

Mor ddyfal yn dal i ddifa!

Roedd ar brydnawn yno ddeunaw siot
Rhwng yfed, hot bot a bwyta.

Ond mi es-i at y capten lifre

Ac mi rois aur bob yn ddernyn iddo, loned ei ddyrne;
Fe edrychodd ynte arna-i ’n buwc,
“Dos adre’, Luwc, dos adre’”.

Ac erbyn fy nyfod i adre’ yn wisgi

Roedd Sioned fy merch i gwedi ei phriodi;
Oni chadd hi yn ŵr, os wy’ yn y fan,

Un yn trethu am gan gini?

Och y fi! (Mae fo yn ddyn i’w garu)

Roedd buchod lond y beudy;

Ceffyle ac ychen braf eu cig

A chesig on’d oeddwn-i yn chwysu.

Enter Syr Rogri

Syr Rogri

Mae’n dda gen inne glywed

Mor lwcus ydoedd Sioned.

Cybydd

Gan iti ddwad i hyn o fan

Ni fynnwn gwrw o’r llan un llymied.

Syr Rogri

Oni fydden ni ddynion dedwydd

Gael chwart o gwrw newydd?

Cybydd

Ni fynnwn ohonyn nhw ddau neu dri.




Galw. Y mae arna-i gywilydd.

Syr Rogri

Tyrd yma, ’r ostres, a gwylia rwystro,

( chwart o gwrw i’w dastio.

Enter Ostres

Ostres


Dyma fi yn dwad jest fy hun,

Wŷr cytun. Huw a’ch catwo!

Dyma ichwi gwrw fel y clared,

Ni chlywsoch chwi erioed mo’i well yn yfed.

Cybydd

Ni phrisiwn-i ffyrlin, meinir wen,

Er bwrw i’m pen gwpaned.

O! iechyd a’th ganlyno!

Dyma ddiod wych yn tastio!

O! mae hi yn fy ngherdded o’m tin i’m pen

A phob gwythen yn dechre gweithio.

Syr Rogri

Rwyf finne yn ei chlywed yn wych o freci.

Petai yma ’chwaneg—bydde wych—ohoni!

Cybydd

Mi fynnwn-i ’chwaneg iti yn ffest,

Ŵr gonest, werth y gini.

Syr Rogri

Mae gen-i ’wyllys, os ydych chwi yn leicio,

A ganwn ni bennill? Ni waeth hynny nag ymbwnio.

Cybydd

Os ydw-i yn hidio modfedd fer

Pe canen ni tan amser cinio.

Syr Rogri

Wel gwyliwch chwi wylltio bod ac un

Os gwna-i drwy ddychryn ddechre.

Cerdd ar Hityn Dincer bob yn ail bennill

Syr Rogri

Wel dyma fyd hyfrydol ddigon:

Cael llond ein bolie o gwrw am goron,

A chael y lodes fwyn dorlydan

I’w chario i fyny, fwyngu feingan,

Mi fyddwn ddiddan ddau,

A theimlo ei thor—wel dyna’r arfer—

A mynd ar osteg tua’r ister,

Yn syber cawn nes(u.

Cybydd

Nad elw-i oddi yma ond ydw-i yn leicio;

Pwy (i y leni i goethi a gweithio

A chael y cwrw mewn fflagenni

I gadw moliant gyda Mali?
On’d ydy hi yn ladi lon?

Pwy (i fyth i deithio a cherdded

Na Sul na gŵyl am orchwyl merched

A gweled hardded hon?

Syr Rogri

Gwŷr ac arian mewn pocede,

Difyrra’ man yw tai tafarne;

Cael aelwyd l(n a th(n i ymdwymo

A chodi peisie a chrysie ( chroeso,

Cawn eto dreio yn dre’;

On’d ydyn yma yn byw’n o lawen

A chwmni’r gynnes lodes lwydwen

Fel Llunden brafia’ ei lle.

Cybydd

Mae rhai hen bobol cyn wirioned,




Ân’ heibio i’r dafarn at eu defed;




Nid a-i ond hynny mor fileinig

I gau a chadw ond rhyw ychydig

[


],


A chael y lodes hon i’w charu

A mynd yn isel, rwyf fi yn ysu,

A’i meddu hi yn y man.

Diwedd y gerdd 

Syr Rogri

Ni waeth inni hyn o ganu.




Mae’n amser mynd i wely.

Cybydd

Na welw-i mo Ddydd Llun y Pasg




Ond rhoi fy llaw am ei gwasg i gysgu.

Syr Rogri

Wel cysgwch dan y bore,




Ni fydd na dig na cherydd petaech chwi yn chware.

Cybydd

I ble yr ei di, gydymeth da?

Syr Rogri

Ar yr aelwyd neu mi a’ i rywle.

Ostres


Mae’r henwr gwedi cysgu,

Mi godaf fi yn fain i fyny.

Syr Rogri

Mi ’gadawn o ar lawr fel corff hen saint,

Ni wnawn fwy cywraint garu.

Oni bydde ddigri’ arw

Mynd i’w bocede a chymryd ei arian i’w cadw?

Ostres


Ni wnawn, na leicio fo tra bo chwyth,
Mo’r geran fyth am gwrw.

Syr Rogri

Wel dyma’r boced lwydwen,




Mae’r aur a’r arian llyden;




Mi wranta’ bydd, pan w(l y gwaith,

Yn rhegi. Dyma saith ar hugen.

Ostres


Dyma bymtheg swllt o arian gloywon.

Syr Rogri

Ni geisiwn gychwyn gynta’ gallon




Rhag iddo ein lladd ni, myn fy llw.

Peth garw ydyn nhw’r cybyddion.

Exit Syr Rogri a’r Ostres. Y Cybydd yn codi

Cybydd

Na bo ond ei grybwyll, y gynulleidfa,




Oes rhyw ddistempar arna’?




Ai yn yr agored roedd ’y nhin a ’mhen?




Rwy’n ame wrth y drefen yma.

Rwy’n clywed y pen yn pwnio

Fel llawer o yrdd yn llawio;

Mi debygwn—gwaed y gog!—

Heb atal y ca-i gyfog eto.
Ffei! ffei! yr ydw-i gwedi mwydro

Wrth yfed ac yswagro;

Fe ddylen grogi yn union syth

Un foddion neb fyth a feddwo.

Gwaed mil o blant y tywyllwch!

Ple mae Rogri’r egrwch?

A aeth o a hithe i ochel yr hin

Ac i chware dwydin, dwedwch? 

A wyddoch chwi, ’r cwmni cynnes,

Yn wirion pa faint a weries?
Gwaed perfedd a chalon y ceffyl gwyn!
Beth ydy hyn o hanes?

Ow! ’r saith ar hugen melyn

A’m pymtheg swllt i’w calyn

A ddygodd y diawled o hyn o le

Heb hanes dime ohonyn’!

Cyn yr elw-i i’r dafarn fyth ond hynny

Mi rof rot am degan ac a dreiaf ymdagu

Mali’r Ostres, a rhoi iddi glod.

Gwell fuase bod mewn beudy.

O! mi af i ffwrdd ar (l y cythreulied

Cyn iddyn’ lyncu’r cwbwl yn llymed;

Ni welson nhw neb hyd hyn o’u hoed

A’u ffustiodd nhw erioed cyn ffastied.

Exit y Cybydd. Enter y prins Dorastus

Dorastus

Dyma finne, ’r Prins Dorastus,

Mab hyna’ ’r brenin mawr Eigistus

Sy’n riwlio’r wlad mewn modd di-fraw,

Sisili hylaw hwylus.

Mae ar fy nghalon i ryw flinder,
Ni fedra-i wybod beth yw’r mater.
Wrth hela’r parc a phob rhyw le,

A hyn mewn donie yn dyner,




Mi weles lodes geimiad

A lliwgar, hardd ei llygad,

O ferch i fugel sy yn y plwyf,

A churio yr wyf o’i chariad.

Ni wn-i erioed mo’r gweled

Ar linyn ferch cyn laned;

Yn hyn o fan gwyllysiwn gael

Ei chwmni, gulael gowled.




Mi wela’ r fun gysurlan,




Di-wad wyllys, yn dwad allan;




Mi gaf siarad drwy bur serch

Â’r hynod ferch ei hunan.

Enter Ffonia

Ffonia


Gyda’ch cennad, brins ardderchog,

Yn gu dywedaf, ŵr godidog,

Y chwi sydd ar y dyrnas glaer

Gu rinweddol aer coronog.

Dorastus

Y fi sydd siŵr yn aer y dyrnas

Mewn cu foddion mwyn cyfaddas

Ar (l ’y nhad i gadw ei le

Mewn donie gore gwiwras.

Pan weles chwi, y deg ei edrychiad,

Yn rhodio’r parc daeth Ciwpid cariad

Ac a’m saethodd; mae fy nghwyn,

Fun ddigel, fwyn ei ymddygiad.

Mae fy nghalon yn glwyfedig.
Nid eisie doctor sydd na meddyg

Ond eisie eich ffafreth chwi, ’r fun wen

A manol gangen unig.

Ffonia


Nid wy’ gyfaddas ichwi o foddion.




Chwi sydd aer yn riwlio’r goron

A minne yn ferch i fugel gwan

Yn dylodedd gan ddyledion.

Dorastus

Os gwnewch fy nghyngor i, fun unig,

Fe gewch fod yn wraig buredig

Pan ddarffo gynta’ am ddydd ’y nhad,

Yn riwlio’r wlad weledig.

Ffonia


Nid yw’r addewid hon mewn mwynder

Ddim i mi hyderu llawer;

Er teced ydy gwedd fy mhryd

Gwell imi ’y myd mewn prinder.

Dorastus

Os leiciwch fod yn wraig i dwysog

Cewch gen-i groeso a chariad gwresog,

A byw ym mlode dyddie da

Yn llawen a galluog.

Ffonia


Y fi nid wyf ond gwael ’y nghlog,

Yn wraig i dwysog deusaf

[
] adel yma (doeda-i yn hy’)




Neu osiwch garu’r nesaf.

Dorastus

Er gwaeled ydwyd, deuliw’r (d,




Y beunes barod buredd,

Mi’th gymra’ di yn dy wisg dylawd,
Nid gwegi gwawd na gwagedd.

Ffonia


Ni fedra-i ddirnad mewn un lle

Y cerwch chwi finne yn fwynedd

O flaen un gowntes deg ei phleth

O heleth benieth bonedd.

Dorastus

Yn awr y gwelaf mewn modd ffraeth

’Y nghalon aeth mewn dalfa

Am eich disglair wyneb, meinir wen,

Gwir dywysen gariadusa’.

Ffonia


Mae llawer mab yn medru ymddwyn

Gan draethu ei gŵyn yn gynnes,

Ac i flinderoedd dan y s(r

Mae’n ledio llawer lodes.




Mi af i lawr i roddi tro

Rhag imi eich hudo yma;

Mi wn na chofiwch tra bo chwyth

Yn dyner fyth amdana’.

Exit Ffonia

Dorastus

Mae’n rhyfedd iawn yn hyn o fyd

I lendid pryd un eneth

’Y ngwneuthur i mor s(l ’y ngwedd,

Gwawr iredd, heb garwrieth.

A maint sy o aeresod gl(n

Tra diddan yn ein dyddie,

On’d mawr na fedrwn roi fy nghred

I garu’r merched gore?



Pa beth yw hyn sy’n digwydd bod

I’m calon barod buredd?
Merch i fugel yn y fro

Sydd yn fy nhwyllo yn hylla’.

Cana’ bennill yn fy nghur

I gofio pur wenithen;

Ei thegwch pryd a’m gyr i’m bedd,

Arafedd fwynedd feinwen.

Cerdd ar Droad y Droell

Fy nghangen ireiddwen a llawen ei lliw

A roddodd bigiade i’m dwy fronne yn friw;

Gwae fi o hoffi’r lili lwys,


Yr wyf mewn clefyd penyd pwys


O gariadus pur a’m gyr i’r gŵys


I orffwys trwy wirffydd;

O serch hon yma, tryma’ treth,

Mae ’nghnawd yn darfod yn barod beth,

Gwae fi o gaffel yn ddi-feth


Wybodeth a bedydd.

Er dweud fy nghwyn wrthi, bêr lili ar bur lawr,

Y hi ni wrandawodd, ni feindiodd hi fawr,

A hyn sydd eto i’m blino yn blaen,

Yn ail i Jeils am Bropa a gaen,

Durew i ’ngrudd i dorri ’y ngraen


I sylfaen iselfyd;

Ow! na chonsidre berl bob oes


Fy mod dan galed ludded loes;

Ni phery yma gan grynfa groes


Fy einioes i funud.

Terfyn. Diwedd y gerdd

Enter Eigistus

Eigistus

Ai yma yr ych yn rhodio, ’r gwalch,




Ufuddol, balch ei foddion?




Anufudd ydych yn ddi-wad




Heb gelu i’ch tad un galon.

Dorastus

Rwy’n rhoddi ichwi ufudd-dod mawr

Heb gŵyn o’r awr y’m ganed;

Pur fodlongar ydwyf fi

I’ch dilyn chwi a’ch deilied.

Eigistus

Amdanoch chwi mi glywes newydd




Sydd yn peri imi anfodlonrwydd;




Mae fy nghalon yn llawn cur

Mewn helynt bur anhylwydd:




Eich bod yn caru merch y bugel,




Gwael ei fodde, foese isel;




Ai hon sydd ffit i chwi ’mhob lle

A chwithe o iache uchel?

Os ewch i’ch taflu eich hun mor greulon,

A charu merched gwael tylodion,

Ni chewch werth ffyrling tra bo chwyth

A feddw-i fyth o foddion.




Ond am y bugel yn ddigyffro,




Mi fydda’ siŵr o’i draenysbortio,



A’r ferch anhawddgar sy yn ei lys




Yn gofus gydag efo.

Exit Eigistus
Dorastus

Mi f(m yn barchus gofus gynt,
Mae hyn yn helynt greulon;

Rhaid imi yn glir ymado (’m gwlad

Oherwydd cariad ffyddlon.

Mi wela’ ’r bugel pur ei fron

Drwy foddion o’r ufudda’

Yn dyfod gyda’r gangen wen

Ar ddamwen y ffordd yma.

Enter y Bugail a Ffonia

Bugail


Dydd da fo i’r prins o uchel radd.

Rych chwi yn fy ngwadd i’r gole

Efo’m geneth lyweth lwys

I siarad cymwys eirie.

Dorastus

Da gen-i eich gweled ger fy mron

A’ch geneth lon y leni;

Ar hon yma, ufudda’ ferch,

Y rhois fy serch a’m ffansi.

Am imi ddigio ’nhad heb gudd

Rhaid gado’r gwledydd yma;
Dewch gyda myfi i ffwrdd heb wad,

A’ch teulu, i wlad Utalia.

Ffonia


Mae’n ddrwg gen-i, reolwr gwlad,




Ichwi ddigio eich tad caredig




O’m hachos i, mor siŵr â sêl,




Sydd eneth isel unig.

Dorastus

Mi’th canlyna’ di drwy gred




Nes delo tynged ange;




Gwna dithe felly, deuliw’r can,




Ym mhob rhyw fan â m’finne.
Ffonia


Os felly yr ych yn nyddie eich oes




Ni fydda-i groes un munud;




Mi a’ch dilyna’ yn ddi-droi’n ôl




Yn hyn  o fywiol fywyd.

Bugail


Oni cha-i ddwad efo chwi?




Mi fydda’ ddifri’ y ddwyfron.




Os colla-i ’r lodes deg ei gwedd




Ple caf fi ymgeledd gwiwlan?

Dorastus

Gyda’n gilydd cyd-awn ymeth.




Can ffarwél i’r lân dwysogeth




Nes cymodi o ’nhad heb ffael




Neu iddo fo gael marwoleth.

Exit Dorastus, Ffonia a’r Bugail. Enter y Cybydd

Cybydd

O! ’r felltith fawr a fytho




Os gweles-i mo’r bobol eto;


Fe aethon i ffwrdd i dre’ neu lan

Â’r arian dan ei rorio.

Mi weries-i ers blwyddyn

Rhyngddyn nhw a thraenbands Rhuthun

Bymtheg o bunne bob rhyw dro.

Fy melltith eto i’w calyn!

Enter Sioned a dau blentyn

Sioned


Fy nhad, eich bendith imi,




Mi syrthies i dylodi;




Yr wy’n gobeithio, er allo cant,

Y clywch chwi ’y mhlant i yn gweiddi.

Cybydd

Gwaed eich calon, Sioned,




Os buoch chwi erioed cyn hylled!

A feddwch chwi yrŵan o lan na thre’

(Mae arna-i ofn) ddim te i’w yfed?

Sioned


Fe werthed f’eiddo i yn sydyn.




Mae’r gŵr yn j(l yn Rhuthun.

Cybydd

Ffitiach i tithe, dweda-i yn hy’,




Fod yno yn ddigelu i’w galyn.


A dyna fel y bydd y merched:


Fe welsoch hon cyn sionced


Yn mynd i rodio llan a thre’


Gan wisgo rhubane a boned.

Sioned


Ow! fy nhad, na fyddwch dambed,




Cymrwch un o’r plant amddifed.

Cybydd

Ai tybed yr wyt fy mynd i o’m co’?




Y brain a dynno eu llyged!

Sioned


Ni wn-i beth i’w wneuthur iddyn’,




Ni alla-i un munud fagu mo’nyn’.

Cybydd

Mi wranta’ nad oeddet yn camu mo’r pin




Wrth ysgwyd dy din amdanyn’.




Fe allasech ffario’n galetach 




A chodi dipyn breuach;




Nid chware hai how a mwstro’r ha’




A dweud, “Mi goda’ bellach”.

Sioned


Ni lwyddodd y byd erioed imi eto.

Cybydd

Nid amal iawn y byddech chwi yn ceisio.




Cysgu yn eich gwely aea’ a ha’,




Dyna’ch ffasiwn, a bwyta a phiso.

Sioned


Mae’n fawr anianol imi farw yn newynog



A bod fy nhad mor anhrugarog.

Cybydd

Ni chei di gen-i na bara na chaws




Pe rhynnit ti ar draws y rhiniog.

Sioned


Fe aethoch mor galed galon




Â Deifas wrth ei weision




Na roech chwi damed wrth y mur

Rhag poen a chur i’ch wyrion.

Cybydd

Wel dyma fel y byddan’ oni ch(n nhw gardod:




Cofio Deifas iddo losgi ei dafod,




Ac nis gwyddan nhw ond cadw t(n

A da ganddyn s(n am hylltod.

Sioned


Ar lawr gadawaf fi’r ddau blentyn,

Byddwch siŵr o edrych atyn’;

Ac onide, cyn canu’r gog,

Cewch fod ynghrog yn Rhuthun.

Exit Sioned

Cybydd

Wel melltith ar dwyn i doni!

Mynd o’r gŵr mawr ( thydi!

Mynd i ymgymharu hyd ryw nant

A gado’r plant i weiddi.

O! pwy a fage ferched

I ymlid eu tine ac i fynd yn buteinied?
Os gwela-i hi ond hynny mewn llan na thre’

Mi dorraf fi asenne Sioned.

Wel dyma garsiwn a’u dillad yn gorsydd,

Gwedi cachu a phiso ond ydy eu cawie yn ffosydd;

Ni waeth imi eiste ar fy nhin,
Mae gwaith imi i’w drin dan drennydd.

A dyma eu henwe i’w darllen:
Un ydy Gronw a’r llall yw Modlen;

Mae un yn chwerthin tan ysgwyd ei law

A leini o faw yn ei wlanen.

Dyma ynte Gronw grinwyn

Yr un lygad ( phenhwygyn;

Fe ddiwynodd hwn gryn loned trol,

Mae o hyd ei fol o yn felyn.

Mi ro’ ’ngwregys am eu gyddfe

Ac a’u caria’ yn lled pwn adre’;

Mi heliaf iddyn’, myn fy nghred,

Ryw baeled yn eu bolie.

Exit y Cybydd. Enter Dorastus a’r Bugail a Ffonia

Dorastus

Yrŵan yr ydyn yn cael tir,

Bu blinder hir o’i herwydd;

Ar y m(r roedd garw hin,

Naws dirmyg, blin ystormydd.

Bugail


Nid Utalia mo’r wlad hon,

Collason ni’r cywestydd;
Nid oes a ŵyr ond Iesu yn llawn

Pa fyd a gawn ni ar gynnydd.

Ffonia


Galw ar Grist a wnawn ni o hyd,

Doed inni’r byd a fynno;

Gan fod fy nghariad ger fy mron

Mi fydda’ fodlon iddo.

Dorastus

Y fi ni wn pa wlad yw hon

Y daethon dan ymdeithio,

Nac i ble cychwynnwn ni

Yn filen i drafaelio.

Enter Pandosto a Syr Rogri

Pandosto

Pwy ydy’r gwŷr sy’n rhodio’r gwledydd?

Fe haeddech hynod wael ddihenydd

Am eich bod yn mentro i’m gwlad.

Mi a’ch rho’ mewn gwastad gystudd.

Syr Rogri

Rhyw ddiawled pene ddylion

O fysg y bobol dduon

Megis y sipsiwns sydd hyd y ffyrdd,

Hil Simeon wyrdd o’r Werddon.

Pandosto

Dod y lladron mewn carchardy,



Mi fynna’ er pleser eu cyplysu;




Fe g(n’ gyflog yn ddi-wad

Cyn mynd i’r wlad ond hynny.

Dorastus

Begio eich ffafar, ŵr urddasol,




Gobeithio byddwch chwi mwy gweddol;




Ni ddoeson ni i hyn o fan




Heb oedi ond yn anwybodol.




Morio roedden i Utalia,




Y gwynt a’n taflodd ni’r ffordd yma;




Os rhowch chwi gennad awn ar goedd




I rai o’r ynysoedd nesa’.

Pandosto

Cewch fynd yn union wrth fy ngalwad




Am rodio’r dyrnas heb ’y nghennad




I wisgo heyrn mewn moddion prudd




I aros dydd diweddiad.

Syr Rogri

Mae hon yn lodes dyner.




A leiciwch chwi hi, meister,

Yn eich parlwr nos a dydd?

Gadewch hi yn rhydd dros chwarter.

Pandosto

Wel dod y rhain mewn hëyrn trymion

A gad y ferch a’i thraed yn rhyddion;

Fe ellwch chwi ddyfod adre’ ar f’ôl

Trwy bur ufuddol foddion.

Exit Pandosto

Syr Rogri

Wel arhoswch yna i ddiodde’




Dan y sesiwn Glame;




Fe fyddwch yn gwneuthur wyneb llwyd




Heb gael dim bwyd yn unlle.




Dowch chwithe i lawr, fun dyner,




Yn leger ladi i meister;




Fe gewch ond peidio ( bod yn ddig,

Os hapie, gig i’ch swper.

Exit Syr Rogri

Ffonia


Wel fy nhad a’m cariad annwyl,

Mi a’ch cofia’ chwi bob gair a gorchwyl,

A byw yn onest bydda-i heb wad

Trwy bur ddeisyfiad suful.

Exit Ffonia

Dorastus

Ffarwél, fy annwyl galon inne,

Tydi sy’n rhydd a minne yn diodde’;

Gobeithio cawn ni ryw ryddhad

I fynd o’r wlad i rywle.

Bugail


Wel dyma fyd helbulus iawn.



Pa beth a wnawn wrth hynny

Heb weled gole dydd na s(r

Ond chwerwder y carchardy?

Dorastus

Canwn bennill yma ar lawr

I Frenin mawr yr hollfyd;

Ond rhoddi ein hyder ynddo yn siŵr

Y fo ydy’r gŵr a’n gweryd.

Cerdd ar Grimson Felfed bob yn ail odl. Dorastus yn dechrau
Dorastus
Mewn carchar galar gole mae ein dyddie yn annedwyddol

Heb inni gysur beunydd, dawn ufudd, ond Duw nefol;

Hwn ydy’r tŵr cadarna’ a’r noddfa i bawb yn addfwyn,
I roddi i rai ollyngdod mae’n dyfod ond ei ofyn;

Er rhodio’r moroedd eitha’ a gwynt i’n taflu ni yma

I’r cyfyngdra cleta’ clir,

Er digio ’y nhad yn barod, er syrthio i ddirfawr drallod,

Er ein dyfod yma i dir,

Er cael yn gaeth ein rhwymo cyn dosted gan lu Pandosto,

Er diodde’ heno a dyddie hwy,

Gall Duw ein gwaredu’n addas un modd ( Phaul a Silas,

Fo oedd eu gras a’u hurddas hwy.

Bugail

Gwaredodd Duw’r Israelied oedd galed dan law’r gelyn,



Gwarediff ninne o’n cystudd yn ufudd ond inni ofyn;



Gwaredodd fab Saint Crusto fu’n morio ar ddyfroedd mawrion,



Gwaredodd Watar Countri, bu hwnnw ddifri’ ei ddwyfron;



Gall Duw ein gwaredu ninne ond inni yn ddiddig ddiodde’

Dan gadwyne a magle mud,

A’n dygyd i’r nef uchel trwy degwch tra diogel

Er cael ein hoedel, drafel drud;

Ond inni gredu i’n Harglwydd dan wybren eto yn ebrwydd

Cawn fynd o’n cystudd newydd ni,

A chydweddïo’n wastad â chalon ar ddychweliad

Am nawdd a throead Un a Thri.

Diwedd

Dorastus

Yn hyn o fan ymrown i gysgu

Trwy fawr nerth yr Arglwydd Iesu.

Bugail


Rhown arno ein hyder trwy fawr gŵyn




I’n codi ni yn fwyn i fyny.

Enter Pandosto a Ffonia

Pandosto

Ffonia deg, fy nghangen bur,




Yr wy’ mewn cur o’ch cariad;




Na osiwch chwithe, teg ei gwawr,




Mo’r croesni mawr i ’mwriad.

Ffonia


Nid yw fy mwriad yn gyt(n




I blesio un dyn daearol;




Fy ffrind a golles-i yn eich gwlad




Mewn toriad annaturiol.

Pandosto

Os yn ufuddol imi yr ewch




Am hynny cewch orfoledd;




Os ca-i fy mhleser yn ddi-wad

Cewch chwithe yn rhad anrhydedd.

Ffonia


Nid rhad y digwydd hynny i mi




Pan dd(l y cyfri’ union,



A’m galw i’r farn lle’r awn ar frys




O flaen Duw cofus cyfion.

Pandosto

Gad imi gael mwyneidd-dra yn hy’



A mynd i’n gwely (’n gilydd;




Cei dithe gennyf yn ddi-feth




Gadwreth heleth hylwydd.

Ffonia


Gwell gennyf hel ’y mywyd bach




A bod yn iach ddiana’




Na chael ’y nghadw ar win a medd




Mewn buchedd o’r fath yma.




Cofiwch am odineb gynt,




Gwnaeth lawer helynt erwin;




Rhoes bart o drymder nos a dydd




I fronne Dafydd Frenin. 




A meistres Joseph oedd ddi-ras

Yn denu’r gwas i odineb;

Fe roes yr Arglwydd yn gyt(n

Ei drwg ei hun i’w hwyneb.




A’r pechod hwn yn Sodom fawr

A’i llosge i lawr yn wastad,

A’r unrhyw beth ar ddynol ryw

A dynne’r dilyw yn daliad.

Enter Milwr oddi wrth Eigistus
Milwr


Gyda’ch cennad chwi, Pandosto,

Milwr ydwyf fi yn trafaelio

Oddi wrth Eigistus trwy fawr barch

I’ch cyfarch ac i’ch cofio.

Pandosto

Pa fodd y mae Eigistus eto?

Ni weles-i er ystalwm mo’no;

Mae’n ddrwg gennyf fod ar hynt

Mor ddygyn gynt i’w ddigio.

Milwr


Eigistus sydd yn rheoli ar wndwn

Ond atoch chwi fe wnaeth betisiwn;

Mae ei fab ef yma yng ngharchar maith,
Rhowch iddo ar burdaith bardwn.

Mae rhyw hen fugel yma hefyd

A chanddo’r ferch ddihira’ ar anwyd;

Hi hudodd fab y brenin da

I ddiodde’ odfa adfyd.

Dymunodd arnoch chwi a’ch llywodreth

Losgi’r tad a’r ferch ar unweth

Am eu bod drwy’n gwledydd ni

Yn trin drygioni ganweth.

Pandosto

Wel Ffonia, dyna eich pur hanesion.



Fe gewch fynd i garchar creulon,



Ond am y prins trwy gadarn ffydd

Caiff fynd yn rhydd yn union.




Tyrd yma, ’r sieler, tyrd yn union.

Enter Syr Rogri
Syr Rogri

Atoch toc yn nerth fy nghalon.

Ai nid ydych yn medru trin mo’ch cal?

A raid imi ddal y gynffon?

Pandosto

Gollwng y prins yn rhydd yn union,




Dod hon i feddu yr un fath foddion.

Syr Rogri

Mi a’ i n(l y glo o’r Tŷ yn y Ffordd,

A channwyll a gordd a chynion.

Pandosto

Dod nhw yn sownd mewn hëyrn prudd,

Caiff eto ddydd i ddiodde’;

Mi fynna’ losgi o flaen y wlad

Ei hethol dad a hithe.

Dowch chwithe, y prins, ar f’(l i’r plas,

Mi wna’ bob urddas erddoch;

Dowch chwithe, ’r milwr, at fy llys,

Cewch groeso gweddus, gwyddoch.

Exit Pandosto a’r Milwr
Dorastus

Dof gyda chwi yn llawen bur




O ’mado (’m cur a’m cerydd;

Duw fo gyda chwithe heb wad

Sy’n byw mewn gwastad gystudd.

Exit Dorastus
Syr Rogri

Fe gaiff y prins ei groeso




Ag enwyn poeth i’w ginio;




Arhoswch yma, gwen ei boch,




Nes y delw-i atoch eto.

Exit Syr Rogri

Bugail


Ow! fy ngeneth lanweth lon,

Y ni sy ddwyfron ddifri’;

Wrth gofio’n diben nos a dydd

’Y nghalon sydd ar dorri.

Ffonia


Pa dynna’ bytho’r llinyn byr

Cynta’ tyr o ei afaelion;

Er cryfed holl garchare Cred

Mae Duw yn gwared gwirion.

Exit y Bugail a Ffonia. Enter y Cybydd

Cybydd

Oni chefes-i lwyr ddigwyddiad?




Ni choelia-i na chwyd y farchnad;




Mae’r plant yn bwyta, dweda’ yn glau,




Gymin ( dau fytheiad.




Ni fwyty Gronw un gronyn




I’w ginio o fara ac enwyn;




Fe fwyty gaws yn gynion ystiff




Yn waeth na mastiff Mostyn.




Os bwyty Modlen lymru’r bore

Hi fydd yn ei fwrw fo hyd gornele;

Ond hi fwyty heb fod waeth




Fara gwyn a llaeth yn llwythe.




Mi gefes burion cast, rwy’n tybio,




Cyn y bwytan’ mor llawen eto;




Mi fynna’ eu danfon i’r aspitol





Cyn y bwy’ mor ff(l a’u tendio.




Mi grafa’ ac a gasgla’ ’ngore

Petawn-i byw gan mil o flwydde;

Ni adawa- i ddim i neb yn y byd,
Mi gadwaf ynghyd ’y nghode.

Enter Angau

Angau


Wel rhaid iti ’madel o’th afel â’th oes.

Cybydd

Yr ydych chwi beunydd o grefydd go groes.

Angau


Myfi ydy’r Ange, cei yn ole fy nallt.

Cybydd

Y galon a neidiodd pan gododd y gwallt.

Angau


Meddwl am ystyr y llwybyr i’r llan.

Cybydd

Mae’r bustach yr un guwch ( buwch Modryb Ann.

Angau


Ti gei fynd yn fuan i’r graean a’r gro.

Cybydd

Mae’n ddrwg gen-i glywed fe gured y go’.

Angau


Wel dyma iti ddyrnod ( syndod a sen.

Cybydd

Mae rhywbeth yn ceisio fy mhigo i yn ’y mhen.

Angau


Dyma iti un arall, ddyn angall, yn awr.

Cybydd

Wel dyma fi ysyweth yn lanweth i lawr.

Ni b(m-i erioed cyn saled.

A raid imi farw ai tybed?

Angau


Ymbarat( i fynd i’th fedd.




Rhaid iti yn fwynedd fyned.

Cybydd

Ow! gad imi aros, medda’,




Dan amod y flwyddyn yma.

Angau


Rhaid iti gychwyn yn ddi-drai




Yn ddisiarad. Hai! prysura!

Exit Angau

Cybydd

Wel, y cwmni hoyw,




Mae hyn yn chwedel chwerw;




Gadel yrŵan mewn modd swrth

Fy mawredd wrth fy marw.

Y Cybydd yn marw. Enter Syr Rogri

Syr Rogri

Gwaed andras! Pwy sy’n dwndro?




Oes rhywun mewn ffit yn ffatio?




Ond dyma’r cybydd yn ddigon siŵr.




A ddarfu i wyneb y drygwr drigo?




Dowch yma, hen lumangi,




Mi a’ch tafla’ chwi i’r mieri;




Fe fydd yn ’rogleuo yn waeth na’r gath,

Fe heil bryfed o bob math i’w brofi.

Exit Syr Rogri. Enter Pandosto
Pandosto

Tyrd, y sieler, yma yn union




I gael inni losgi’r carcharorion.

Enter Syr Rogri, Ffania a’r Bugail

Syr Rogri

Mi wnaf y bugel a’i ladi wych

Yng nghysgod y gwrych fal gwreichion.

Sefwch chwi, r bugel, wrth y post,

Nid ydy hynny ond yr un gost ag eiste;

Dowch chwithe, ’r lodes, o’r naill du,
Ar f’einioes, mi af i ffaglu finne.

Exit Syr Rogri. Enter Dorastus

Dorastus

Fy Arglwydd Frenin mwya’ o’r hollfyd,

Na wnewch mo’r cam (’m gwir anwylyd;

Yr wy’ gan bured i’w mawrhydi,
Gwell gen-i o dristwch ddiodde’ drosti.

Pandosto

Yn wir, ffolineb mawr yw’r chwedel,

Colli eich oes dros ferch y bugel.

Bugail


Nid merch i mi mo deg ei gwawr

Ar achos mawr goruchel.

Pandosto

Dwedwch imi yn sydyn

Pa fodd y daeth hi i’ch calyn.

Bugail


Dweda’, fy mrenin, o’m lle caeth.

Ei dechre a wnaeth y dychryn.

Mewn cwch ar lan y traeth mi ’cefes,

(Erioed ni ofynnodd neb mo’i hanes)

A chadwen euraid am ei gwddw

A phwrs ac arian at ei chadw.

A dyma’r fantell goch o ddifri’

Oedd yn dyner iawn amdani,
A’i magu a wnes hyd hyn o bryd

Heb ruso un munud mo’ni.

Pandosto

Och fi! mi wela’ yrŵan,

Hon yw fy merch fy hunan

A rois-i i fynd, er gwell er gwaeth,

Hyd gefn y traeth i rywfan.




Dyma’r fantell goch, rwy’n hysbys,




A dyma’r gadwen euraid gostus,




A dyma f’annwyl eneth hefyd

Gwedi i’r Arglwydd safio ei bywyd.




Fe gewch, y prins, briodi ’ngeneth,




Fe gewch fy nhyrnas a’m llyfodreth;

Cewch fyw yn un galon efo’ch gilydd

Trwy gariad perffeth heleth hylwydd.

A chwithe a’i magodd cyn ffyddloned,

Fe gewch fod yn benna’ o’m deilied;

Ple gw(l undyn drwy bur serch

Y leni ferch cyn laned?

Enter Syr Rogri

Syr Rogri

Afrwydeb i’r hen hampar!

A minne am wneud bonffeiar

Â hynny a geries-i o goedydd at y mur,
A’u llusgo nhw yn bur ’wyllysgar.

Pandosto

Cais fynd i ffwrdd yn wisgi

At y brenin sydd yn Sisili,

A dywed fod ei fab heb ffael

Yn buredig i gael priodi.

Dywed mai fy merch fy hunan

A gaiff o yn wraig yrŵan;




Hon oedd gynt yn wael ei lle




Efo’r bugel gole gwiwlan.

Syr Rogri

Wel ni waeth gen-i wneud hynny,
Mi af fi yno’r bore yfory;

Ni hwyrach y bydd gan y brenin p(r,

Iaith eger, eisie ei thagu.

Exit Syr Rogri

Pandosto

Y bugel mwyn, ewch chwi ar frys

I rodio i’m llys yn llesol;

Tra boch chwi byw cewch burion byd

A hyn drwy fryd hyfrydol.

Bugail


Wrth eich archiad af i lawr,

Ufuddol, fawr ei fodde;

Er fy mod o’m gwlad ymhell

Caf ddiwedd gwell na’m dechre.

Exit y Bugail

Pandosto

Canwn foliant yma yn ffri

I’r Un a Thri tragwyddol

Pawb ei bennill yma ar dwyn

Drwy fwriad mwyn arferol.

Dorastus

Canu a wnawn o ’wyllys da,
Y fi a’ch dilynaf finne.

Ffonia


Dof finne yn drydydd yn ddi-wad

Petaech chwi, ’nhad, yn dechre.

Cerdd ar Ddiniweidrwydd bob yn ail bennill

Pan
Gwir Greawdwr byd a’i Brynwr, trugarog Farnwr, Noddwr ni,


Mawr yw dy wyrthie ym mhob rhyw fodde, fy anfad feie madde i mi;


Digio ’y ngwreigan a’i throi allan, allu diddan, o’i lle da


A’i dal mewn adfyd ddyddie ei bywyd pan oedd mewn penyd cledfyd cla’;


Taflu ’ngeneth ar f(r heleth, Och! ystyrieth, mae’n dost iawn,

Crefa’ am gymod, madde ’mhechod dan y rhod, ollyngdod llawn.

Dor
Iesu o Nasreth carie’r eneth â mawr lunieth yma i’r lan


A minne heb wad drwy gariad geirwir yn hoffi meinir yn y man;


Digio ’nhad mewn bwriad barus a mado (’r ynys drefnus dro,


Er cystal seigie a’m byd i gartre’ cael mynd i gaethle o’i fangre fo;


Er hyn Duw’r lluoedd a’m gwaredodd, y fo a’n hordeiniodd yma ein dau


I fyw trwy gariad diwahaniad, oesol asiad, clymiad clau.

Ffon
Gwaredodd finne ar donne oedd dynion pan oeddwn wirion, moddion maith,


Cefes fwynder ar y dyfnder fel yn fy nghader, dyner daith;


A’r bugel cryno ddaeth i’m safio a’m codi oddi yno er treio’r traeth,

Er hynny yn ebrwydd roedd yn digwydd i mi gystudd cerydd caeth;


Ces gymdeithas fy nhad addas a rhodio ei dyrnas wiwras wen,

Ces y gore yn fy mreichie a Duw fo yn madde ’meie. Amen.

Pandosto

Digon hynny o ganu yrŵan,



Dacw Eigistus, ŵr cysurlan;




Y fi a’i gwela’ fo yn ddi-wg,



Fe ddaw i’r golwg gwiwlan.

Enter Eigistus

Eigistus

Gyda’ch cennad chwi, Pandosto.

Pandosto

Cennad da i chwithe ( chroeso.

Eigistus

Da gen-i glywed yn ddi-nych




Y newyddion fel yr ych yn addo.

Pandosto

Dyma eich mab aeth gynt o’r dyrnas




Am nad oedd yn gwneud mo’ch pwrpas,




A dyma f’unig aeres i




Iddo yn ddyweddi addas.




Hon oedd ferch y bugel hynod




Fu’n un etifedd ar y tyfod;




Rhaglunieth Duw i’r plentyn gwael




Oedd iddi hi gael gollyngdod.

Eigistus

Rhof fawr ddiolchgarwch i’r Tad nefol




Am gadw ’machgen defosiynol

Efo’i gariad wiwrad wedd

Trwy amynedd mor ddymunol.

Gobeithio rwy’ cyn mynd o’r dyrnas

Gael gweled rhyngddyn’ l(n briodas

Fel y gallon’ fyw hyd fedd

Trwy orfoledd weddedd addas.

Pandosto

Dowch gyda myfi heno adre’,



Priodi a g(n nhw yfory’r bore;

Duw ddaeth (’m geneth deg ei lliw

Yn ddoniol i’w meddianne.

Exit Pandosto

Eigistus

Dof gyda chwi, Pandosto ffyddlon,




O wir ’wyllys gwaed fy nghalon;




Duw drefno gras i’r rhain heb feth




A’u llunieth i fyw’n llawnion.

Exit Eigistus

Dorastus

Awn ninne ar (l y ddau yn hapusol,



Can ffarwél, y cwmni gweddol;




Dyma ichwi yr ystori ar dwyn

Mewn toriad mwyn naturiol.

Ffonia


Ffarwél i bawb yn ufudd,
Rhown ichwi ddiolch am ddistawrwydd,

A gras ac iechyd yn ddi-feth

A phob byd heleth hylwydd.

Exit Dorastus a Ffonia. Enter Syr Rogri

Syr Rogri

Wel, yr holl gynulleidfa,




Fe ddarfu yr helynt yma;

Fe aeth yn foed, dda oed ddi-ail,

Wych roddfawr, holl sail y chwaryddfa.

A chan ddarfod yr hanes i gyd ar hynny

Rhaid i ninne bellach ballu;

Mae llawer yn gweled, pe dwedwn y gwir,

Ein bod yn o hir wehyru.

Mi wranta’ bawb yn hyllig

Â’i chwedel cyn pen ychydig

Am yr enterliwt yn hyn o le

Ac amdanon ninne yn unig.

Ni wiw inni ddisgwyl plesio

Yn gywreindeg bawb sy’n gwrando;

Ni bydd rhai yn iachus hoenus hael
I’w bywyd nes cael beio.

A’r neb sy heb fai na bryntni,

Mae hwnnw heb ei eni;

A farno a fernir mor sicir ( s(l,

Ni waeth imi yn dawel dewi.

Ond er maint y sŵn absennol

Dymuned ar bawb o’r bobol

Roi ein henwe bedydd inni ar goedd,

Wir fwriad, fel yr oedd arferol.

Ac yr ydyn ni yn ddiwaradwydd

Yn gobeithio, gwmni hylwydd,

Nad oedd yma neb yn hyn o fan

Yn edrych ond o ran diniweidrwydd.

Os gofynnir pwy yn ddiamgen

A bregethodd y fath brygowthen

Rhyw lun o brydydd annedwydd ei n(d

A fagwyd yng ngwlad cenfigen.

Ac felly, ’r cwmni tawel,

Fe ddarfu am hyn o chwedel;

Tyrd dithe, ’r cerddor sobor siawns,

Fforia imi ddawns o ffarwél.

Syr Rogri yn dawnsio

Digon o ganu, cadw dy g(r,

Mae hi yn nesu at amser noswyl;

Dowch at y cwrw, gwmni da,

Wŷr parod, a dyma’r perwyl.

Yrŵan, l(n gwmpeini,

Mi ges mewn ystyrieth ben ar y stori;

Ffarwél i chwithe mewn gole i gyd,

Llawenydd ac iechyd ichwi.

Exit Syr Rogri

Epilog ar Susanna

Y cwmni gweddedd gwaredd gwrol,

Hynaws dirion, mwyn, ystyriol,


Rhown ichwi ddiolch, bawb, o gwmpas


Mewn cu foddion mwyn cyfaddas


Am roi distawrwydd hylwydd heleth


I wrando ein afieth ni;


Fe ddarfu i ninne wneud ein gore


Am draethu’n ole’r chware i chwi.


Byrdwn



Duw, cadw’r dyrnas wiwras ore


Rhag syrthio i ffroene Ffrainc,



A George ein brenin, gwreiddyn graddol,



I gadw ei bobol, gwrol gainc.

Pan oedd Pandosto frenin penna’


Yn abal oeredd wrth Belaria,


A’i rhoi mewn carchar galar gwiwlan


[  ] y hi, fun heini, ei hunan,


On’d oedd resyn towlu’r plentyn


Ar gefnfor cyndyn caeth?


A’r bugel cofus ynte a’i cafodd


Pan gynta’ y treiodd hi ar y traeth.


Duw, cadw’r dyrnas &c.

Fe welsoch hwn yn cael yn ddirgel,


Enw damwen, yn y demel,


Llythyr rhyfedd mewn goleuni,


Ofn ’wyllysgar, cyn ei llosgi;


Daeth Duw i wared ei wraig wirion


Er gwaetha’ dynion dwys;


Rhown weddi yn ebrwydd ar yr Arglwydd


Nos a dydd drwy ffydd a phwys.



Duw, cadw’r dyrnas &c.


Fe welsoch chwithe Dduw gorucha’


Yn cadw o’i phenyd ei ferch Ffonia;


Er cymint oedd ei thramgwyddiade


Trwy eitha’r gwir hi ddaeth o’i gore;


Cael mynd i riwlio eiddo addas


Ei thyrnas efo’i thad,


A chael ei chariad, bwriad buredd,


Arwydd Dduw a’i santedd rad.



Duw, cadw’r dyrnas wiwras ore



Rhag syrthio i ffroene Ffrainc,



A George ein brenin gwreiddyn graddol,



I gadw ei bobol, gwrol gainc.

